
Огоҳликка даъват

Ч ЕГАРА БИЛМАИ
Шу йилнинг 11 сентябр куни 

Америка Қўшма Штатларида бир 
гуруҳ террористлар томонидан 
содир этилган қупорувчилик ва 
ёвузликни инсоният ўзининг та- 
рихида ҳали кўрмаган эди. Шу- 
нинг учуи ҳам 6у фожиа ўзининг 
миқёси, қурбонларнинг сонига 
кўра, миллати, ирқи, диний эъти- 
қодидан қатъи назар, дунёдаги 
барча тоза ниятли халқларнинг 
қалбини ларзага солади.

Ер юзининг қайси минтақаси- 
да, қзйси ижтимоий тузумда яша- 
шига кдрамасдан, бу^н башари- 
ятнинг тақаири бир-бири билан 
узвий боглиқ эканлигини англат- 
ди. Дунё аҳли биринчи марта тер- 
роризм ўзининг ёвуз моҳиятига 
кўра, ҳамма учун — у қудратли 
давлатми ёки ўзини энди тикла- 
ётган мамлакатми — баббаравар 
хатарли эканлигини очиқ-равшан 
ҳис этди.

Ҳолбуки, атиги бир кун олдин
— 10  сентябр куни ҳам терро- 
ризм хавфи осойишта ва фаро- 
вон турмуш кечираётган, иқти- 
содий жиҳатдан нихоятда қудрат- 
ли, энг сўнгги русумдаги мудо- 
фаа қуролларига, армиясига эга 
бўлган давлатлар тақдирига таҳ- 
дид солиши мумкин эмасдек ту- 
юлганди. Не-не сиёсатдонлар 
Афғонистонда йигирма йилдан 
бери давом этаётган фуқаролар 
урушини ҳам, Исроил ва Фалас- 
тин ўртасидаги қонли можаро- 
ларни ҳам, Чеченистонда рўй бе- 
раётган тўқнашувларни ҳам, Бо- 
лқон ярим оролидаги қирғинлар- 
ни ҳам ўша минтақаларда яшай- 
диган аҳоли тақдиригагина дах- 
лдор, деб билишарди.

Бироқ бугунгина эмас, бундан 
саккиз-тўкқиз йил муқаддам ҳам, 
ўз элининг миллий манфаатини 
дунё халқпари билан уйгунлиқца 
кўрган ва инсоният боши узра 
т^анаётган қора булутларнинг 
хавфини пайқаган, доно сиёсат- 
чилар барча давлатларнинг раҳ- 
барларини бундан огоҳлантир- 
ган, фақат, огоҳлантириб қолмас- 
дан унинг асл манбаини айтган 
ва яқциллик билан қарши кураш- 
га чақирган эди.

Воқеаларнинг кейинги ривожи 
ва бир неча кун мукэддам ер кур- 
расининг барча минтақаларини 
ташвишга солгаи ҳодиса Прези- 
дентимиз Ислом Каримов узоқни 
кўра билган давлат арбоблари- 
даи бири эканлигини яна бир бор 
тасдиқлади.

"Ўзбекистон экстремизми, 
террорчиликни, ҳар кандай 
кўринишдаги диний фанатизм 
ва акидапарастликни қатъиян 
коралайди” .

Бундан роппа-роса саккиз йил 
олдии — 1993 йил 28 сентябр 
куни Бирлашган Миллатлар Таш- 
килоти Бош ассамблеясининг 48
- сессиясидаги 
м а ъ р у з а с и д а  
Юртбошимиз шу 
сўзларни айтар 
экан, кенг жамо- 
атчиликнинг диқ- 
қат-эътиборини 
дунёиинг турли 
ҳудудларида рўй 
бераётган ва то- 
бора аланга ола- 
ётгаи турли қирг- 
инларнинг асл мо-

ҳиятига қаратгаи ва уларнинг са- 
бабини чуқурроқ мулоҳаза этиш- 
га даъват этганди.

“ Можаро содир бўлаётган 
жойларда гоят кўп микдорда 
замонавий курол-яроғ ҳеч бир 
назоратсиз тўпланаётганлиги 
ҳам бизни ташвишга солаяп- 
ти, — деганди Ўзбекистон раҳ- 
бари. — Бу қурол-яроглар 
қаёкдан келаяпти ва улар эк- 
стремистлар билан террорчи- 
ларнинг кўлига қандай тушиб 
қолаяпти? Биродаркуш лик 
урушлари бўлаётган жойларга 
куролларнинг бундай оқимини 
тўхтатиш учун жаҳон қамжами- 
яти нима қилаяпти ва нима- 
лар қилиши лозим? Халқлар- 
нинг манфаатларига, миллат- 
ларнинг такдирига ва милли- 
онлаб кишиларнинг ҳаётига 
дахлдор бўлган бу саволлар ўз 
жавобини кутаяпти.”

Бу гаплар айтилгаи пайтда 
мамлакатимиз ҳали халқаро тер- 
роризмнинг таҳциди билан юзма- 
юз келмагаи, 1999 йилги 16 фев- 
рал воқеалари, Қиргизистониииг 
Боткеи туманида, Сурхондарё ви- 
лоятининг Узун ва Сариосиё ту- 
манларида бир гуруҳ экстремист- 
ларнинг талвасали хуружлари юз 
бермаган эди. Шу нуқтаи назар- 
дан олганда, Юртбошимиз ўша 
пайтдаёқ фақатгина мамлакати- 
мизиииг миллий манфаати, ўзбек 
халқининг тинчлиги ва осойиш- 
талиги хусусида эмас, балки бу- 
туи дунёнииг тақцири ҳзқида таш- 
вишлангани аёи бўлади.

Кейинги йилларда кўпгииа ха- 
лқаро аҳамиятга эга бўлган иу- 
фузли аижуманлар ва йиғилиш- 
ларда ҳам Узбекистои Республи- 
каси раҳбари турли миитақадаги 
давлат арбоблариии куч олаётган 
хатардан огоҳлаитирибгина қол- 
масдан, ушбу таҳцидга қарши 
хзмжиҳатликда курашиш юзаси- 
дан ўзинииг қимматли таклиф ва 
тавсияларини киритди.

Аммо халқаро терроризм ва 
экстремизмнинг хур^и алоҳида 
миитақаларга хос ҳодиса сифа- 
тида баҳоланиб қолаверди. Ай- 
иан мана шу бефарқлик ва ха- 
тарнииг кўламиии етарли дара- 
жада баҳоланмаганлиги Нью- 
Йорк шаҳрининг капа қисмини 
вайронага айлантир- 
ган, Пеитагоннииг му- 
стаҳкам қалъасиии ха- 
роб этгаи қўпорувчи- 
ларга, уларнинг “раҳ- 
намо”ларига қўл кел- 
ди. Улар бамайлихо- 
тир режа тузган 
ҳолда, пухта тайёр- 
гарлик билан ўзлари- 
нииг ёвуз мақсадла- 
рини амалга ошириш- 
га муваффақ бўлди- 
лар. Натижада минг-

лаб бегуноҳ жоилар қурбои бе- 
рилгандан сўнггииа умумжаҳоиий 
хотиржамлик бузилди, лоқайдлик 
бир қадар чекииди.

Жаҳоннинг барча мамлакатла- 
рида инсониятнииг тинчлиги, 
осойишталигига, келажак тақди- 
рига хавф соладиган мудҳиш 
ҳаракатнииг моҳияти ҳақида чу- 
қурроқ ўйлаш, таҳлил этиш жа- 
раёни бошланди. Одций фуқаро- 
лардан тортиб, олий мартабали 
арбобларга қадар ҳамма-ҳамма 
ёвузликнииг чегараси бўлмасли- 
гиии, дунёдаги бирорта давлат 
уиинг яширин ва маккороиа ҳужу- 
мидан четда қолиши мумкин 
эмаслигиии аиглаб етди.

Чуики терроризмиинг аииқ ма- 
коии йўқ, қўпорувчи тўдаларга 
уюшганларнииг миллати йўқ, яъни 
қиёфасиз, шунинг учуи ҳам эиг 
даҳшатли душмандир. Агар дунё 
беш миллиардан зиёд аҳоли ис- 
тиқомат қилаётган бииа иморат 
бўлса, терроризмии курол қилиб 
олгаи тўдаларни маиа шу иморат- 
га кириб қолган заҳарли илоилар- 
га ўхшатиш мумкин. Бу илоилар 
қайси тирқишдан ўтиб, қайси хо- 
иада пайдо бўлади, кимии чакэ- 
ди, кимга заҳар солади, буни ҳеч 
ким аниқ айта олмайди. Улардан 
қугулишнинг битта йўли бор, бу 
— газандалариииг янгидан янги 
тухум қўйишига, кўпайиб кетиши- 
га йўл қўймаслик, уларга қарши 
ҳамжиҳатлик билан кураш олиб 
бориш ва янчиб ташлашдир.

Бунииг учун эса географик 
маизили кэерда бўлишидан, қай- 
си сиёсий тузумга мансуб бўли- 
шидан, турмуш тарзи, тараққиёт 
йўлининг фарқидан қатъи иазар, 
барча эллар битта шиор — тер- 
роризмга ва экстремизмга қар- 
ши кураш шиори остида бирла- 
шишлари, унинг ҳар қандай кўри- 
нишларига ўз вақтида зарба бе- 
ришлари даркор. Албатта, кўп 
қутбли манфаатлар ва қарашлар 
билан яшаётган жаҳонда бу осон 
бўлмайди. Аммо истиқболии, та- 
раққиётни, башарият ўз тарихи 
давомида яратган жамики мод- 
дий ва маънавий бойликларни, 
энг муҳими, Тинчлик ва Омонлик- 
ни таъминлашнииг бошқа йўли 
ҳам йўқ.

Бахтиёр РИЗО

ИНСОНИЯТГА 
ТЕРРОР Ш Ф

110 қаватли, баландлиги 419 метрлик Нью-Йорк 
шаҳридаги Американинг фахри аталмиш умумжаҳон 
савдо маркази бутун инсониятнинг кўз ўнгида қулаб 
тушди. Бирин-кетин иккита самолётнинг эгизак би- 
ноларга урилишини ҳаммамиз қўрқув ва саросима 
билан кузатдик. Икки улкан бино дунёдаги 6 милли- 
ардга яқин одамлар к̂ Ь олдида чок-чокидан сўкилиб 
тушди. Инсониятни саросима ва хавотирга, огоҳлик- 
ка ва бирдамликка ундаган ўша даҳшатли воқеани, 
келинг, бир бошидан сўзлайлик.

Кундузги 8.45. Нью-Иоркнинг Х9Р кунги осуда бош- 
ланадиган кунини Америка фахри ҳисобланадиган би- 
нодаги қаттиқ портлаш ва унда бошланган ёнғин буз- 
ди. Тезда 200 кишидан иборат қутқарувчилар ва 80 
нафар полициячи воқеа жойига етиб борди. Одам- 
лар нималар бўлаётганини англаб-англамай турган 
бир вақтда, тўғрироғи, аввалги портлашдан 18 ми- 
нутдан кейин иккинчи бинога улкан “Боинг-767" са- 
молёти келиб урилди.

Бу даҳшатли воқеаларни тўфидан-тўфи узатаёт- 
ган телеканалини кузатиб турган инсоният аҳли 
тушундики, бундай ёвузлик ҳаракати факзт террор- 
чилар қўлидан келади. Орадан ярим соат ўтиб СМ  ̂
телеканали Вашинггондаги “Пентагон” биносига яна 
бир самолёт келиб урилганини хабар қилди.

АКШ департаменти ҳамда Капитолей бинолари ол- 
дида ҳам портлашлар бўлган. Вашингтон, Питсбург 
ва Нью-Йоркдаги талофат натижасида ёнаётган имо- 
ратларни кузатаётганлар орадан кўп ўтмай яна бир 
дахшатли манзаранинг гувоҳи бўлдилар; умумжаҳон 
савдо марказининг 110  қаватли улкан эгизак биноси 
бирин-кетин қулаб тушди.

СМ^ телеканали ва барча оммавий ахборот воси- 
талари бу хдракатларни Америкага қаратилган тер- 
рорчилик уруши, деб эълон қилди. Жорж Буш Аме- 
рикага, Америка мустақиллигига хуруж, деб баҳола- 
ди бу мудҳиш воқеаларни. Инсоният қалбида эса бу 
ҳэракатларга кучли нафрат уйғонди. Террор, Юртбо- 
шимиз таъкидлаганларидек, XXI асрдаги инсони- 
ятнинг улкан душмани зканини барча ҳис қилди. 
Бу йўлда барча тараққийпарвар инсонлар, давлатлар 
қўлии-қўлга бериб бирдамлик билан хэмжиҳатликда 
кураш олиб бориши лозимлиги яна бир бор аён 
бўлди.

Хақикатан ҳам, инсоният бугун террор деган кат-

та хавф олдида турибди. Яшаяпти. Кейинги йиллар- 
да биргина Жазоирнинг ўзида террорчилик ҳэракат- 
лари оқибатида 100 минг киши ҳэлок бўлган. Куни 
кечаги хуруж ҳам Америкага қаратилган террорчилик 
ҳаракатларининг биринчиси эмас. Бундай ҳаракат- 
лар сони дунёда, шу жумладан, Америкада ҳам ошиб 
бораяпти. 1995 йилда 2 та, 1996 йилда 3 та, 1997 
йилда 4 та, 1998 йилда 5 та ва 1999 йилда эса 12 та 
шундай ёвуз хэракатлар Америкага қаратилган эди. 
Буларнинг энг сўнгиси, ўтган йили, яъни 2000 йил- 
нинг октябрида АҚШнинг “Коул" ҳарбий кемасида со- 
дир бўлди. Ниҳоят, кечаги даҳшатлар...

Унинг оқибатида тахмин к>1линишича, 40 мингдан 
зиёд одам ҳалок бўлган бўлиши мумкин. Америка иқти- 
соди эса 20 миллиард зарар кўрди, дея тахмин қилин- 
моқца. Бу миқцор ҳэпо 1992 йилдаги кучли довул 
солган зарардан ҳам ошиб тушди. (Довул 15 милли- 
ард зарар келтирганди). Факэт 1945 йил, иккинчи жа- 
ҳон уруши ғалабаси нишонланиши муносабати билан 
ёпиб қўйилган Нью-Йорк фонд биржаси маълум муд- 
датга фаолиятини тўхтатди. Лондон биржасидаги 3 
сонлик савдо 83 миллиард зарар келтирди.

Терроризм накэдар ёвуз куч эканини англаган, тер- 
дорчилик хуружидан азият чеккан давлат сифатида 
Узбекистон }̂ ухумати юқори минбарлардан бир неча 
бор терроризмга кэрши курашувчи давлатлараро мар- 
каз тузиш лозимлиги ҳақида ўз таклифларини бериб 
келаёттан эди. Зеро, кечаги воқеа ■̂ерроризмга одций 
ҳаракат, деб кэрамаслик лозим эканлигини кўрсатди. 
Бутун инсоният бирдам бўлиб таракқиётга кэрши кэра- 
тмлган бу ёвуз хэракатчи тезда ер юзидан супуриб 
ташлаши лозим. Негаки, террор истаган давлатнинг 
истаган гушасида, хоҳлаган вақгда инсонларга хуруж 
қилиб қолмаслигига ҳеч ким кафолат бера олмайди. 
Террорнинг миллати, дини, чегараси йўқ. У энг авва- 
ло, тараққиётнинг душмани. Буни биз кеча бутун ин- 
соният фахр қилса арзийдиган таракқиёт, техника, илм- 
фан маҳсули бўлган осмонўпар икки бинонинг қула- 
шида яна бир бор кўрдик.

Инсоният ўзи яратган мўъжизаларни ва ўзиии 
ёвузлик қўлига ҳеч қачон бериб кўймайди. Биз бун- 
га ишонамиз.

А кбар Ж О Н УЗО ҚО В ,
журналист

Бу азиз Ватан — 
барчамизники. 
Унинг бахт- 
саодати, ёруғ 
истиқболи, 
фаровон келажаги  
учун яшаш, 
курашиш, керак  
бўлса, жонни 
фидо қилиш шу 
муқаддас заминда 
яшаётган ҳар бир 
инсон учун 
бахтдир.

Ислом КАРИМОВ

Пойтахтда Ўзбекистон 
Республикаси Президенти 
Кубоги халқаро турнири 
бўлиб ўтди. Унда россия- 
лик тениисчи Марат Сафин 
ғолибликни кулга киритиб, 
иккинчи марта кубок сохн- 
би бўлди.

Ўзбекистон Ташқи иқгисо- 
дий фаолият Миллий банки 
ўн ёшга кирди.

* * *
Тошкент Давлат юридик 

институтида “ Адолат — 
қонун  у с ту в о р л и ги д а ” 
мавзусида анжуман ўтка- 
зилди.

Америка Қўшма Штатларининг 
марказий шаҳарларига қилинган 
терорчилар ҳужуми бутун дунё 
аҳлининг қаҳр-ғазабини уйғотди. 
Шу муносабат билан мамлакати- 
миз Президенти И.Каримов АҚШ 
Президенти Жорж Буш жаноби 
олийларига ҳамдардлик мактуби- 
ни жўнатди.

* * *
Нью Йорк ва Вашинг- 

тонда юз берган террор- 
чилик ҳаракатлари қур- 
бонлари хотираси учун 13 
сентябр  куни  А ҚШ нинг 
Тошкентдаги элчихонаси- 
да ҳам д ард л ик китоби  
очилди.

Адлия тизими
Солимар -
таранниёт
мезони

Давлат бюдзке- 
ти ва маҳаллий 
бюджетларни 
шакллантиришда 
солиқларнинг 
ўрни ҳамда 
аҳамияти беқиёс. 
Мамлакатимизда 
солиқ тизимининг 
ўзига хос миллий 
модели шакллан- 
тирилган бўлиб, 
бу тизим халқаро 
м еьёр  ва андоза- 
ларга мос келади.

Адлия вазирли- 
гида бўлиб ўтган 
навбатдаги ўқув 
машғулоти солиқ 
қонунчилигини 
такомиллашти- 
риш муаммолари- 
га бағишланди. 
Унда солиқ 
қонунчилигининг 
ўзига хос томон- 
лари, уларни 
амалга ошириш 
жараёни қандай 
кечаётганлиги, 
тажриба ва 
муаммолар, 
шунингдек, шу 
соҳага оид 
қонунлар ҳамда 
қонуности 
ҳужжатларни 
янада такомил- 
лаштириш 
юзасидан фикр- 
мулоҳаза ва 
таклифлар 
билдирилди.

КОНУНГЙ СУЯНИБ ИН1ТУТСЙ■II

Тошкеит вилоятининг туман, шаҳдр судлари томонидан ўнта 
тадбиркорга нисбатан қўлланилган саккизта жиноят иши ҳара- 
катдаи тугатилди ва улар жиноий жавобгарлиқцан озод қилин- 
ди.

— Иш нима учун шу даражага бориб етди, деган ҳақли 
савол туғилди. Биринчи сабаби. Текширувчи идораларнинг ишни 
шошма-шошарлик билан кўриб, юзаки хулоса чиқаришида 
бўлса, иккинчиси эса, тадбиркорларнинг қонун доирасида ўзи- 
ни - ўзи ҳимоя к̂ 1ла билмаслигидадир, - деди вилоят адлия 
бошқармасининг кичик ва ўрта тадбиркорликии қўллаб-қувват- 
лаш бўлими мудири Бахтиёр Тургуиов “Туркистон-пресс” мух- 
бирига. — Дастлабки таҳлиллар жойларда давлат хизматчила- 
ри томонидан тадбиркорлик фаолиятига асоссиз аралашиш, 
зўравонлик қилиш ҳоллари юз берганлигини кўрсатди. Бўли- 
мимиз томонидан вилоятнинг туман ва шаҳар судларига 23 
миллион 397 минг сўмлик етказилган моддий ва маънавий 
зарарни ундириш тўғрисида 455 та даъво аризалари киритил- 
ди. Бу даъво аризаларнинг 141 таси судлар томонидан тўлиқ 
кэноатлантирилди. 304 даъво аризалари бўйича жавобгарлар 
даъвони тан олиб, етказилган зарарни қопладилар.

Вазирлар Маҳкамасининг 2001 йил биринчи ярми якунла- 
рига бағишланган йиғилишида мамлакатимиз раҳбари томо- 
нидан адлия идоралари зиммасига янада муҳим вазифалар 
юклатилди. Шундан келиб чиқиб тадбиркорларнинг ҳукуқини 
ҳимоя к |̂лишда самарали ёрдам берувчи усулларни қўллаяп- 
миз. Ҳозир бошқармамизда тадбиркорнинг ҳуқуқини бузиш 
ҳолати бўйича махсус назорат карточкалари юритиляпти. Қо- 
нун бузилиши бартараф этилиб, айбдор шахслар жавобгар- 
ликка тортилгандан кейингина назорат карточкаси ҳэракатдан 
тўхтатилади. Кўрилаётган шунга ўхшаш чоралар натижасида 
тадбиркорларни ноқонуний текшириш ўтган йилга нисбатан 
бир неча юз марта камайди.

Кези келганда баъзи мулоҳазаларимни айтмоқчиман, — дея 
таъкидлади Б. Турғунов,— ҳэқ-хуқуқи бузилган айрим тадбир- 
корлар кўп ҳолларда сукут сақпайдилар. Ҳуқуқий жиҳатдан са- 
водхон бўлган бирон-бир киши уларга йўл-йўриқ кўрсатсагина 
ҳэракатга тушади. Ваҳоланки, тадбиркор қонун талаблари бу- 
зилаётганлигини пайқадими, бу ҳақца биринчи бўлиб ҳуқуқни 
ҳимоя қиладиган идораларга мурожаат қилиши лозим. Кўпчи- 
ликка наф келтириб, юрт фаровонлигига х>1сса кўшаман, деган 
киши қонунга суяниб иш тутсагина, муродига етади.

ПВА

ЖАВОБ БЕРАДИЛАР

"Туркистон-пресс

Акс-садо

мол
эгасидан 
кучлими ?

ёки “Дипол”дан эҳтиёт бўлинг!
“Инсон ва қонун” газетасининг шу йил- 

нинг 4-сентябрь сонида эълон қилинган 
“ Жондор”дан эхтиёт бўлинг!” сарлавҳ- 
али мақола билаи танишар эканмиз, унга 
ўз муносабатимизни билдиришии лозим 
топдик. Аввало, мақолада долзарб мавзу 
кўтарилган. Гап шуидаки, Ўзбекистон халқ 
табобати академияси ‘‘Жоидор” шампуни- 
ии 1996 йилдаи буён ишлаб чиқармоқца. 
Гигиеник “Жоидор" шампуни ўз сифати би- 
лан харидорлар эътиборини тортган. “Жон- 
дор” шампуни Ўзбекистон халқ табобати 
академийсининг маҳсулот белгиси сифа- 
тида республика давлат патент идораси 
томонидаи давлат реестри рўйхатидан (гу- 
воҳнома рақами — 7946, 30.11.1998 йил) 
ўтказилган ҳамда Соглиқни сақлаш вазир- 
лиги давлат саиитария назорати томони- 
дан рўйхатга олииган (гувоҳиома рақами 
-0015, 12.05.1996 йил).

Мантиқдн кэраганда, мақолада кўтарил- 
ган масалалариинг бизга дахли йўқцек 
туюлиши мумкин. Лекин гап шуидаки, ма- 
қолада фаолияти танқид қилииган “Феру- 
захон” фирмаси бизиинг маҳсулот белги- 
миз ииқоби остида шу номда қалбаки шам- 
пун тайёрлаб сотган.

Фирма раҳбари Баҳриддин Бешимов 
Ўзбекистои халқ табобати академиясинииг 
Бухоро вилояти бўлими раҳбари этиб ишга 
тайинлангаиидан сўнг Бухоро шаҳрида

"Жондор" шампуни ишлаб чиқарила бош- 
ланган эди.

Кейинчалик халқ табобати академияси- 
нинг вилоят бўлими тугатилиб, "Сиитез" 
ишлаб чи1̂ риш фирмаси ташкил қилииди 
ва Б.Беш1(1М0в ушбу фирманинг директори 
этиб тайииланганди. Нопок ишлари учун 
фирма раҳбарлигидан четлатилганди. Ора- 
дан кўп ўтмай, ўзинииг “Ферузахон" ном- 
ли фирмасиии ташкил қилиб, “Жондор" 
(новь1й) шампунини ноқонуний тарзда иш- 
лаб чиқариб, сотувга тарқатган. Аслида 
унинг бизнинг маҳсулот белгимиз “Жон- 
дор” номи билан маҳсулот ишлаб чиқа- 
ришга ҳаққи йўқ эди. Б.Бешимов хуфёна 
равишда бир ҳамтовоғинииг ҳовлисида 
қалбаки шампуи ишлаб чиқдришга кири- 
шади. Мақолада тўғри таъкидлангаиидек, 
республика “Дори-дармон” уюшмасииинг 
Хоразм ва Самарқаид вилоятлари давлат 
ҳиссадорлик жамиятлари билаи олди-сот- 
ди шартномаси тузади. Тез орада сохта 
тадбиркориииг “сири" фош бўлади. Уиинг 
бу борадаги “фаолияти" мақолада анча ба- 
тафсил ёритилган. Шу боис бу тўғрида яна 
тўхталиб ўтишга ҳожат бўлмаса керак.

Гап шуидаки, Б.Бешимовнинг “фаолия- 
ти”дан хабар топган ҳуқуқ-тарғибот идо- 
ралари, масалага ойдинлик киритиш мақ- 
садида бизга мурожаат этган эди...

(Давоми иккинчи бетда)

Газетанинг 2001 йил 24 июл сонида чоп этилган “ Сўзда кўллашади, амалда 
эса...” сарлавҳали мақолада баён этилган ҳолатлар ўрганиб чиқилди.

Аниқландики, мақола Хоразм вилоят адлия бошқармасига фуқаролардан келиб 
тушган ва бошқарма томонидан текширишлар ўтказилгаи аризалар юзасидаи тўплан- 
гаи ҳужжатлар асосида ёзилган.

Жумладан, Хива туманииинг Хива ширкат хўжалиги ҳудудида жойлашган “Раҳим 
Нурмат" фермер хўжалиги раҳбари Хушнуд Нурматов томонидан жорий йилнинг 5 
январида вилоят адлия бошқармасига ширкат хўжалиги раҳбаринииг ноқонуний буй- 
руги устидан ёзган аризаси юзасидан текшириш ўтказилиб, арзгўйнииг талаби қано- 
атлантирилиб, вилоят адлия бошқармасининг ёзма кўрсатмасига асосан хўжа- 
лик раҳбаринииг буйруғи бек(Ю қилинган.

Шунингдек, вилоят адлия оошқдрмаси томонидаи Хоиқа тумаиидаги “Онажон-ая” 
фермер хўжалигига тумандаги “Халқобод” ширкат хўжалигидан 520 минг сўм, Шовот 
туманидаги “Зиё” кичик корхонасига тумаидаги К.Раҳимов номидаги ширкат хўжали- 
гидан 180638 сўм, К.Отаниёзов номидаги ширкат хўжалигидан 165050 сўм, Боғот 
тумаиидаги “Маркс” фермер хўжалигига Урганч шаҳрида жойлашгаи “Хоразм-сут” 
масъулияти чекланган жамиятдан 1620150 сўм ундириш тўғрисида судларга даъво 
аризалари киритилган ва судпар томонидан бу даъво аризалари қаноатлантирилган.

Мақолада қайд этилган Шовот туманидаги К.Раҳимов номидаги ширкат хўжали- 
гидан О.Ўрозов, К.Отаниёзов номидаги ширкат хўжалигидан Ж.Ахмедов, Хива тума- 
нидаги Беруиий иомидаги ширкат хўжалигидан А.Отаев, “Ўзбекистои”ширкат^х^а- 
лигидан Х.Ёвбосаров, Боғот тумаиидаги И.Дўсов номли ширкат хўжалигидан Й.Очи- 
лов, “Тошкеит” ширкат хўжалигидан Ф.Жумаев, Хазорасп туманидаги “Обод” ширкат 
хўжалигидан И.Ҳайитов, Урганч туманидаги “Дўрмон” ширкат хўжалигидаи Ф.^^рбо- 
иов, “Халқобод” ширкат хўжалигидаи Л.Юсуповлар томонидан вилоят адпия бошқ- 
армасига йўллаигаи аризалар юзасидан бошқарманинг кичик ва ўрта тадбиркорлик- 
ни қўллаб-қувватлаш ва ҳимоя қилиш бўлими томонидан текширишлар ўтказилиб, 
аризгўйларнинг талаблари қаиоатлантирилган.

Буидаи ташқари мақолада Урганч шаҳ^ марказида янги деҳқон бозори қурили- 
ши натижасида тадбиркорларга қарашли бир қатор хусусий дўконлар ҳоким қарори 
билан қонунга зид равишда бузилиб, тадбиркорларнинг хусусий мулкчилик билан 
боғлиқ ҳуқуқларига зарар етказилганлиги тўғрисида ҳам ёзилган.

Бу борада )^казилган текширишлардаи маълум бўлишича, шаҳар марказида икки 
қаватли 2 та ёпиқ ва 1 та очиқ савдо расталаридан иборат деҳқон бозори қурилиб, 
қурилиш лойиҳэсига кўра, тадбиркорларга тегишли бўлган бир қатор хусусий дўкон- 
лар бузилган ва ўрнида замоиавий автомобиллар тўхташ жойи ташкил қилинган.

Бозор қурилиши замонавий архитектура талаблари доирасида ишлаб чиқилган 
лойиҳа бўйича қоиуиий асосларда олиб борилган.

Лекии бозорда фаолият кўрсатиб келаётган тадбиркорларнинг хусусий мулк 
хуқуқи бузилиши билан боғлиқ ҳолатлар аниқланиб, ўз вақтида вилоят прокуратура- 
си томонидан ушбу ҳолатларга барҳам берилгаи ва аризгўйлариииг талаблари қано- 
атлантирилгаи.

Натижада, барча бузилган хусусий дўкон эгаларига янги бунёд этилган бозор 
ҳудудидаи ер майдоилари, дўконлар ажратилиб берилиб, етказилган зарариинг бир 
қисми Урганч шаҳар марказий деҳқон бозори ОТҲЖ томонидан тўлаигаи.

Шунингдек, вилоят прокуратураси томонидаи бозорларда тадбиркорларга савдо 
фаолиятини амалга ошириш учун яратилган шароитлар доимий назорат қилиб 
келинган ва қоиуи бузилишига йўл қўйган ҳокимият ва солиқ инспекцияси ходимла- 
рига нисбатан тегишли прокурорлик таъсир чоралари қўлланилгаи.

Д.ИСРОИЛОВ, 
Хоразм вилоят прокурори, 
Адлия катто маслаҳатчиси

ШИКОЯТ ЁЗАДИЛАР
Биз “Ўзкабель” Давлат ҳиссадорлик жамиятига қарашли 2-сон ишчилар ётоқхона- 

сида яшаб, меҳнат қиламиз. Ишимиз яхши-ю, аммо турар жойимизиииг шароити 
анча чатоқ. Гап шундаки, 1964 йилда қурилган ётоқҳона ҳозирга келиб аянчли 
аҳволга тушиб қолгаи. Батамом таъмирлашга муҳтож ётоқҳонанинг йўлак ва зина- 
ларда чироқ ёнмай қолганига қанча вақт бўлганини кўпчилик ҳатто эслай ҳам олмай- 
йи. 13-15 бош оила ошхонадаги ягона чала ёнадиган газ плитасида овқат пиширади. 
Ётоқхонамиздаги шароит хусусида завод раҳбарияти ва ётокҳона комендантига бир 
иеча бор мурожаат этиб, “ҳар ким муаммосини ўзи ҳал қилсин” деган жавоб олдик.- 
Бу гапии эшитиб, карахт аҳволга тушиб қолдик. Наҳотки, билимимиз, кучимиз ва 
меҳнатимиз эвазига гуркираётган қадрдон заводимиз турмуш шароитимизни яхши- 
лаш ҳақида ҳечам ўйлаб кўрмаса!

Мана, ҳадемай қишнинг ҳам келишига оз фурсат қолаяпди. Аммо ётоқхонанинг 
иситиш тармоги бутуилай таъмирталаб экани ҳеч кимни ташвишлантирмаяпди. Ком- 
мунал хизмат ҳақини ўз вақтида йиғиштириб оладиган корхона раҳбарияти мазкур 
ҳолатни қандай изоҳлайди?

Ётоқхонада яшовчилар номидан: 
Турсунбеков, Эгамбердиева, 

Шодмонова ва бошқалар

ТАКЛИФ ҚИЛАДИЛАР
Сўнгги пайтларда тамаки маҳсулотларига тегишли рекламаларнинг кўпайиб бора- 

ётгани кўпчиликни ташвишга солаяпди. Чунки рекламалар ҳали ғўр бўлган ёшлар, 
ўсмирларнииг эътиборини тез ўзига жалб этиши ҳаммага маълум.

Шунга қарамай ҳозир тамаки маҳсулотларининг рекламасига тобора зўр берил- 
моқца.

Эшитишимча, ҳозирги пайтда дунёиииг айрим мамлакатларида тамаки маҳсулот- 
лари рекламасидан бутунлай воз кечиш тўғрисида фикр-мулоҳазалар билдирилмоқ- 
да. Назаримда, биз ҳам тез орада шундай қилишимиз лозим.

Яна бир мулоҳаза: ҳаммамизга яхши маълумки, рекламани ташкил этиш ўз-ўзи- 
дан бўлмайди. Балки бунинг учун каттагина маблағ ҳам сарфланади. Хўш, шу маб- 
лағии тамаки маҳсулотлари рекламасига эмас, балки бошқа эзгу ишларга сарф этиш 
мақсадга мувофиқ эмасми?

Сожида АДИРОВА,
шифокор

Жомбойда фермерлар сон жиҳатдан ўсмокда, амалда эса...
Туманга пахта йигим-геримига ёппасига киришилган куилар' 

нинг бириаа борпик. Бу пайтда вилоятнинг бошка гуманларида 
саккиз-ўн. хатто ўн бештага якин фермер хўжаликлари пахта 
тайёрлаш шаотномавий реж^л^ринм удлалаб бўлишганли.

— Визпа Феомеолао бунлан кейин оежани бэжаоа бошла- 
ш адм. — саволимизга жавоб килди туман лехкон-фермер хўжа- 
ликлари уюшмаси вакиллиги директоои Акбар Хўрозов, — Са- 
баби. Феомеолаога хужаликлао чигитни экиб бЎлгач, энг охи- 
рида трактор. экиш сеялкалари берилган. Кеч экилгач, те- 
римга хам кеч киришилади-да. Туманимизда иккита машина- 
трактор парки бор. Барибир фермерга хўжаликлардан кейин 
хизмат кўрсатилапи. Лекин аминман. фермерларимиз хосил- 
доолиги юкори бЎлади.

изоҳнинг
ҲОЖАТИ ЙЎҚ
Фермерлар ўзлари етиштириб, 

қишлоқ хўжалик корхоналарига ет- 
казиб берадиган маҳсулотларидан 
моддий жиҳатдан манфаатдор 
бўлишлари керак. Асосий мақсад- 
лардан бири ҳам шу. Бироқ, ту- 
манда айрим фермерларнинг ҳаф- 
саласи лир. “Қора ариқ” фермер 
хўжалиги Самарқанд консерва за- 
водидан икки ярим миллион сўм 
қарзини ололмаган. “Нурафшон" 
фермер хўжалиги ҳам консерва 
заводи маҳсулотим хэқини қачон 
тўларкан, деб кўз тикиб ўтириб- 
ди. Жомбой консерва заводига 
пешона тери билан етиштирган 
маҳсулотини топширган фермер- 
лар хэм ҳақларини ҳали — бери 
оладиган кўринмайди.

— “Жомбойдон” акционерлик 
жамиятига 4 тонна 600 килограмм 
ғалла топширганман. — дейди 
“Ҳосил" фермер хўжалиги раиси 
кекса деҳқон Тўқли бобо Раҳмо- 
нов. — Корхонадан галла пулини 
ололмай, жоним ҳалак.

— Пулни нима қиласиз, бува, 
— ҳазиллашади ёнидаги фермер- 
лардан бири.

— Икки ўглим Тошкент Молия 
институтида ўқийди, — дейди ота- 
хон. — Уларнинг шартнома пули- 
ни тўлашим керак. ^<ир, оиламиз 
билан фермер бўлиб ишлаяпмиз.

сиз ҲАМ ҚАРЗ,
БИЗ ҲАМ М Р З

Деҳқон-фермер хўжаликлари 
уюшмаси вакиллиги 1999 йилда 
“Жомбой пахта" очиқ турдаги 
ҳиссадорлик жамияти билан 884

тоина пахта хом ашёси етказиб 
бериш тўғрисида контрактация 
шартномаси тузган. Шартнома- 
га асосан уюшма корхонага 961 
минг 975 килограмм пахта етка- 
зиб берган. Корхона уюшмадан 
3 миллион 659 минг 727 сўм 
қарз бўлиб қолган. “Хўжалик 
юритувчи субъектлар фаолияти- 
нинг шартномавий ҳуқуқий ба- 
заси тўғрисида"ги Қонуннинг 32- 
моддасига асосан корхона то- 
вар ҳақини ўз вақтида узмаган- 
лиги учун уюшмага яна 1 мил- 
лион 829 минг 863 сўм пеня 
тўлаши керак. Шундай қилиб, 
иккинчи йил пахта йиғим-тери- 
мига киришилибди ҳамки ҳис- 
садорлик жамияти уюшманинг 5 
миллион 489 минг 590 сўм қар- 
зини узган эмас.

— Самарқанд вилоят хўжалик 
суди судьяси Г.Қуваева ҳал 
қилув қарори чиқариб, ижро ва- 
рақасини берган эди, — дейди 
У.Холжигитова. — Инкассага 
қўйилган. Аммо корхонанинг 
банкдаги ҳисоб рақамида пули 
бўлмаганлиги сабабли ололма- 
япмиз.

— Мен янгиман. - дейди “Жом- 
бой пахта" очиқтурдаги ҳиссадор- 
лик жамияти бош ҳисобчиси Юнус 
Бекқулов, - 1999 йил учун жавоб 
бермайман. Қолаверса, фермер- 
ларнинг биздан 800 минг сўм кэр- 
зи бор. Ўшани тўласин, кейин биз 
юқоридан пул тушса “момент" 
тўлаб берамиз.

Бош ҳисобчининг сўзларини 
ҳеч ўзгаришсиз келтирдик. Бош 
ҳисобчи янги экан, қарз аввал иш- 
лаганлар даврида бўлган деб ҳеч 
ким ундан кечмайди-ку? Қолавер- 
са, суд чиқарган қэрорни бажар- 
масликка ҳеч кимнинг ҳаққи йўқ.

Дунё тараққиёти мезонлари

ПАДА
ТАДБИРКОРЛИК

ЛИЯТИ
Азиз газетхон!
Биз газетамизнинг ўтган сонида тадбиркорлик фаолиятининг 

дунё тараққиётида тутган ўрни тўгрисида фикр юритиб̂  бу бора- 
да АҚШ тажрибаси хусусида тўхталиб ўтган эдик.

Хўш, тадбиркорликнинг ривож топиши учун Европанинг та- 
раққий этган давлатларида қандай ишлар амалга оширилган? 
Уларнинг ютуқ ва тажрибалари нималардан иборат?

Қуйида ана шу мавзуда фикр-мулоҳаза юритилади.
Европа Ииифоқида умумевропа даражасида кичик ва ўрта бизнесни 

моддий жиҳэтдан қўллаб-қувватлашга хизмат қ^ладиган бир қэнча мах- 
сус дастурлар амалда жорий этилган.

Шулардан бири “Бошланғич мулк" дастуридир. Мазкур кенг кўламли 
дастурга кўра, янги ташкил этилган кичик корхоналарнинг молиявий им- 
кониятларини ошириш, улар ўз олдига қўйган лойиҳанинг амалий ижро- 
сини тўла таъминлаш ва ниҳоят, оёққа туриб олиш учун кўмак бериш 
кўзда тутилган.

Яна шуни айтиш жоизки, бу дастур доирасида бошланғич мулкнинг 24 
1а жамғармаси фаолият олиб боради. Бу жамғармалар ўз навбатида 
кичик корхоналарга (бундай кичик корхоналар тоифасига 10 нафар киши 
хизмат қиладиган, бир йиллик савдо айланмаси 100 минг экюдан кам 
бўлмаган ва бошланғич даврда низом жамғармаси 1,5 млн экюни таш- 
кил этадиган корхоналар киради) 25 мингдан 100 минг экю миқдорида 
имтиёзли равишда ссуда ажратиш қудратига эга.

Иккинчи бир жамғарма “Евротех-капитал" эса технологик тараққиёт- 
нинг юқори босқичини ўзида намоён этадиган транснационал лойиҳалар- 
нинг амалий ижросини хусусий жиҳатдан молиялаштиради.

Албатта, бу жамғарманинг ўзига хос бир кэтор талаблари хзм йўқ 
эмас. Хусусан, у 50% акцияси Европа Иттифоқига тегишли бўлган 
корхоналарга, 500 нафардан зиёд киши фаолият кўрсатадиган, асосий 
маблағ кўлами 75 млн экюдан кам бўлмаган ва капиталнинг 3/1 қисми 
йирик компанияларнинг хусусий мулки ҳисобланган фирмаларга хизмат 
кў^тади.

Англияда эса давлат сиёсати тижорат банкларининг кичик ва ўрта 
бизнесга кредит ажратиш борасидаги қизиқиш хэмда манфаатдорлигини 
оширишга қаратилганлиги билан ажралиб туради. Бу фикрнинг исботи 
тариқасида ҳукумат томонидан амалга жорий этилган “Оооп Оиадап11е 
5 с̂ 1ете" дастурини келтириб ўтиш ўринлидир. Мазкур дастурга кўра ти- 
жорат банклари асосан ўзи мустақ^л кредит олиш имкониятига эга 
бўлмаган кичик ва ўрта бизнес вакилларига кредит ажратади. Энг асо- 
сийси, ажратилган кредитнинг 80 фоизи, аҳвол оғир худудларда эса 85 
^изгача, ҳукумат томонидан кафолат берилади. Албатта, бундай имти- 
ёзли ка(|юлат берилганда, фоиз миқдори ҳам паст бўлади. Масалан, 
фоиз миқдори бир йилда 2,5% ни, шароит оғир ҳудудларда эса 2% ни 
ташкил этади. Дастурга мувофиқ давлат кафолати тижорат банклари 
томонидан кичик бизнесга бериладиган кредитнинг умумий миқцорица 
70-80%ни қамраб олади. Бу кафолатни қоплаш учун эса ҳар йили давлат 
томонидан 50 миллион фунт стерлинг миқцорида маблағ сарфланади.

Энг муҳими, ана шундай ок^лона иш тутиш натижасида бу йўналиш- 
даги банкларга кичик фирмаларнинг деярли барчаси ишонч билан қарай 
бошлади.

Албатта, ўз навбатида кичик ва ўрта бизнес субъектлари билан хэм- 
корлик к^лиш тижорат банкларига муайян фойда келтирмай қолмайди. 
Хусусан, мамлакатдаги 4 та йирик банк мавжуд кичик бизнес субъектла- 
рининг 90% банк операцияларини назорат қилиши ҳам шундан далолат 
беради.

Аммо ҳукумат, банк ва йирик компанияларнинг астойдил қўллаб- 
қувватлашига қарамай, кичик корхоналарнинг аксарияти ўз фаолияти- 
нинг дастлабки босқичидаёқ инқирозга юз тутади. Бунинг энг асосий 
сабаблари кичик корхоналар тўловларни ўз вақтида амалга оширил- 
маслиги билан изоҳланади. Буюк Британия саноат Конфедерацияси 
маълумотларига кўра, ҳар бешинчи кичик корхона товар ва хизмат 
учун ҳақ тулай олмай ўз фаолиятини тўхтатишга мажбур бўлади. Ҳатто 
мамлакатда 1992 йил қарздорларга қарши курашиш учун махсус гуруҳ 
ҳам ташкил этилган. Бундан кўзланган мақсад эса, қарзини ўз вақтида 
тўламаган кичик корхоналардан қонун асосида жарима ундиришдан 
иборатдир..

Европада иккинчи бир давлат — Германиянинг тараққиёт йўлига 
назар ташласак, мамлакатда моҳият-эътибори билан бевосита кичик 
ва ўрта бизнесни қуллаб-қувватлашга қаратилган бир қанча дастурлар 
ҳаётга жорий этилиб келаётганига гувоҳ бўламиз. Энг муҳими, давлат 
дастурига кўра, мамлакатда тадбиркорлик йўлини танлаган ҳар бир 
киши ўз фаолиятининг дастлабки икки йилида олган кредити учун
фоиз тўламайди. Кейинги босқичда эса қонунда белгиланган миқдор- 
да фоиз тўлаб боради.

Албатта, давлат тадбиркорларга имтиёзли суръатда кредит берар экан,
ўз навбатида улар олдига кўпроқ талабларни ҳам қўяди. Шулардан бири 
энг аввало, ҳар бир кичик корхонага кредит бизнес-режа асосида бери-
лади. Кичик корхоналарнинг кейинги фаолияти давомида бу кредит қат-
тиқ назорат қилиб борилади, унинг хэр бир тийини қандай мақсад йўлида 
сарфлангани тўғрисида узлуксиз ҳисобот талаб қилинади.

С. НОРБОЕВ тайёрлади

Уюшмага шу куни кузги уруглик галлага буюртма бериш 
учун ўнлаб (Ьеомерлар кели»чпи. Уша кунлари вилоятнинг ай- 
рим хўжаликларида ғалла экишга киришилганди. Бунинг саба- 
бини тушунтириб беришни вакиллик хукукшунос маслахатчиси 
Ўрозгул Холжигитовадан сўрадик.

— Хокимиятдагилар уруғлик ғалла таксимотини шу пайтга- 
ча ўз кўлларида саклаб туришпи. Аавал хўжаликлао уоуғлик- 
ни олиб бўлишди. Фермерларга навбаг энди келди. Кечлик 
килмайди-ку. баоибир бўладиган ишнинг эртаси яхши эди- 
да. Бир томонда пахта йиғим-терими. иккинчи томонда еони 
тайёрлаш. ғалла экиш техникасини кидириш. экиб олиш...

Хулоса: хокимиятдагилао уюшманинг фаолиятига нега эр- 
кинлик беришмаяпти? Туманда фермерлар ўгайми?

- Қарзимиз бўлса, суд тарти- 
бида ундириб олсин, - дейди 
уюшмадагилар. - Бош ҳисобчиси 
айтаётган гап 1999 йил пахта то- 
ласи пулига ҳеч қандай алоқаси 
йўқ. Суд тартибида 800 минг сўм 
чегириб ташлаб, қарзимизнинг 
қолган қисмини беришсин. Ахир 
унмас қарз фермерлар ҳаққи.

- Биз тушунча берганмиз, - му- 
рожаатимизга жавоб қилди хўжа- 
лик суди судьяси Гулсара опа Қу- 
ваева. - Агар корхонанинг банк- 
даги ҳисоб рақамида пули бўлма- 
са марҳамат, уюшма мол-мулкдан 
ундиришни сўраб даъво аризаси 
берсин. 800 минг сўм қарзга кел- 
сак бизга бу ҳакда ҳеч ким муро- 
жаат қилмаган. У хўжалик судида 
алоҳида кўриладиган иш.

АЛҚИССА...
Самарк.анднинг хэмма 

туманларида бу йил хўжа- 
ликлар ва фермерларга 
Х.ОСИЛНИНГ пахта ёги ва чорва 
озукэси имтиёзли нархда 
марказлашган тарзда 
таркэтилди. Тумандаги 
“ Олим” , “Алибек” “ Ислом” 
фермер хўжаликлари 2000 
йил учун имтиёзли нархда 
пахта ёғи, чорва озуқалари- 
ни олмаган экан. Туман 
раҳбарлари бу борада 
назоратни кучайтиришлари 
даркор. Мўл-кўлчиликка 
хисса кўшаётган фермерлар 
эътибордан четда к.олмасли- 
ги керак.

Ўргатмоқчи эмасмиз. 
Туманда айни чогда 112 та 
фермерда к^ш лоқ хўжалик 
техника воситалари мавжуд. 
Тележкалар жуда оз. Чигит

экиш мавсумидаги муноса- 
бат барқам топмоги керак. 
Фермерлар пахтаси далада 
к,олмаслиги тадбиркорлик, 
ишбилармонлик билан қабул 
пунктига етказилмоги лозим. 
Бу борада яна жомбойлик 
мутасаддилар ташкилотчи- 
лиги зарур бўлади.

Алк^сса, туманда шу 
йилнинг ўзида фермер 
хўжаликлари сони 137 тага 
ортиб, 606 тага етди. Сон 
жихдтдан ўсиш бор, жойда 
амалда депсиниш бўлмасли- 
ги лозим.

А ^ улҳом ид  
ХУДОИБЕРДИЕВ, 

"Инсон ва қонун"
мухбири

Е1Ш

Одамлар орасида “адвокат олибди”, “адвокат 
ёллабди” деган сўзларни эшитганимизда, жиноят 
иши содир бўлганини тушунардик. Ҳимояга муҳ- 
тож экан-да, деб ўйлардик. Шўролар даврида шу- 
уримизга сингиб кетган ана шу тушунчадан ҳамон 
кўпчилик халос бўлган эмас.

Вазирлар Маҳкамасининг 2001 тп биринчи 
ярим йиллик якунларига бағишланган мажлисида 
Президентимиз тадбиркорликни ҳуқуқий ҳимоялаш- 
га адвокатлик тизимини жалб этиш масаласига 
эътибор қаратди. Адлия вазирлиги ҳайъат йиғили- 
ши қарори би- 
лан эса тад- 
биркорларга 
адвокатлик  
X и 3 м а т и 
кўрсатиш ва- 
з и ф а л а р и  
белгилаб бе- 
рилди.

Республи-
камиз мустақилликка эришган дастлабки кунлар- 
да фирмамиз ҳуқуқий ёрдам кўрсатишга асослан- 
ган биринчи нодавлат ташкилотлар қаторида таш- 
кил этилганди. Бугунга келиб, у адвокатлик фао- 
лияти билан шуғулланиш ҳуқуқини берувчи лицен- 
зияга эга бўлган 38 нафар ҳуқуқшуносни бирлаш- 
тирган. Фирмамизнинг ҳозирда Самарқанд шаҳ- 
рида 4 та, Ургут, Пастдарғом, Булунғур, Сурхон- 
дарё вилоятининг Жарқўрғон туманларида шаҳоб- 
чалари ишлаб турибди. Шу йилнинг ўтган саккиз 
ойида фирма адвокатлари томонидан 297 та жи- 
ноий, 276 та фуқаролик, 8 та маъмурий ишлар 
бўйича, 52 та корхона ва ташкилотларга хуқуқий 
ёрдам кўрсатиш учун шартномалар тузилди. 120  
дан ортиқ корхона, ташкилотларга таъсис ҳужжат- 
лари тайёрлаб берилди. Шунинг учтаси чет эл ин- 
вестицияси билан боғлиқ ҳужжатлардир.

Биз бир неча йилдирки, АҚШ адвокатлар ассо- 
циацияси билан ҳэмкорлик ўрнатганмиз. Ҳамкор- 
ларимиз билан инсон ҳуқуқларини ҳимоялашга 
доир турли тадбирлар ўтказиб т\ри6миз. Яқинда

фирмамиз адвокати Дилбар Эрмуҳаммедова Буюк 
Британияга тажриба алмашишга боради.

Ислоҳотлар талабига биноан фирманинг мақ- 
сад ва вазифалари ўзгарди. Ҳуқуқий маслаҳатхо- 
налар негизида ихтисослашган бўлимлар ташкил 
этдик. Энди жиноят ишлари, фуқаролик ишлари 
ихтисослашган бўлимлари алоҳида фаолият юри- 
тади. Тадбиркорларга ҳуқуқий ёрдам кўрсатиш их- 
тисослашган бўлими юридик шахслар, тадбиркор- 
лар, хусусий тадбиркорлар, деҳқон-фермерларга 
қонунда таъқиқланмаган барча турдаги адвокат-

лик ёрдамини кўр- 
сатади.

Биз ўтган йил- 
ларда бир қатор 
ширкат хўжаликла- 
ри билан адвокат- 
лик хизмати кўр- 
сатиш бўйича шар- 
тномалар тузган- 
дик. Масалан, Иш- 

тихон туманидаги “Уч қаҳрамон” ширкат хўжалиги- 
ни олайлик. Тузилган шартномага асосан хўжа- 
ликка “Қишлоқ хўжалик маҳсулотларини оилавий 
пудрат асосида етиштириш”, “Боғ ва токзорлар 
жойлашган ер участкалари билан бериш бўйича 
ижара шартномаси” тайёрлаб бердик.

Тадбиркор эндигина иш бошлаганда ҳуқуқий 
ёрдамга муҳгож бўлади. Ҳамма нарсани пул би- 
лан ўлчаб, ундан хизмат ҳақи умидвор бўлиш яхши 
эмас. Тадбиркор ўзини тез тугиб олса, бу жамият 
равнақи. Мулкдорлар сафининг ортиши эса му- 
ваффак^ят гарови. Шу мақсадца Булунғур тума- 
нида “Ҳабибулло бобо”, “Асал Оллоёрова”, “Тош- 
пўлат” фермер хўжаликлари, “Нодирбек” хусусий 
корхонаси, якка тадбиркор Фарҳод Номозовларга 
бир йил давомида бепул адвокатлик ёрдами бе- 
ришни кўзда тутганмиз. Улар сафи бундан кейин 
ҳам ортиб бораверади.

Фахриддин РАЖАБОВ, 
Самарқанд шаҳридаги "Қонун" 

адвокатлик фирмаси раҳбари

эртанги кунимиз эгаларидир

Отамгр
дейдики:

Ўз фарзандингни 
яхши хулқ, одобли ва 
ақлли бўлишга ўргат.

* * *

Илм ҳақиқий бой- 
лиКу ақл эса ҳамма 
нарсаданда аълороқдир.

* * *

Инсон фаолияти би- 
лим ва иш ҳаракат би~ 
лан белгиланади.

мол
эгасидан 
кучлими ?

ёки “Дипол”дан эҳтиёт бўлинг!

III

1999 йили Сурхондарё вилоят "Телеком" 
шуъба корхонасининг техник директори ла- 
возимига тайинланган Мусурмон Раимов 
ўзига ишониб топширилган вазифаларни ба- 
жаришга ғайрат билан киришди. Аммо кўп 
ўтмай, у косов узун бўлса, қўл куймас, қаби- 
лида қинғир ишларга қўл ура бошлади. Кўза 
кунда эмас, кунида синади, деганлари рост 
экан. Шу йилнинг феврал ойида Мусурмон 
Раимов корхона омборидаги 149 минг 760 
сўмлик 960 метр ‘ТС В” русумли алоқа кабе- 
лини “филиалларга тарқатилди” деган маз- 
мундаги қалбаки ҳужжатлар асосида сотиб 
юборади ва пулини чўнтакка урди.

Ҳамма иш силлиқ бажарилди, деб кўнгли 
тўқ юрган эди. Аммо жорий йилнинг март 
ойида ўтказилган текширувда қэлбаки ҳуж- 
жат сирни ошкор этди. Натижада иш судга 
бориб тақалди ва келтирилган моддий за- 
рарни тўлаб, эгаллаб турган лавозим билан 
хайрлашди. Шундай бўлса-да, Мусурмон Ра- 
имовни хафа қилиб қўйишмади.

У вилоят ‘Телеком” корхонасининг бош 
директори Шавкат Ёкубовнинг “оқ фотиҳа- 
си" билан бир юмалаб, Учқизил алоқа тар- 
моғи филиалининг бошлиғи бўлиб олди. Энг 
қизиғи эса, судда гувоҳ сифатида иштирок 
этган вилоят “Телекрм” шўъба корхона бош 
директори Шавкат Ёқубов “Мен ҳеч нарса- 
дан хабарим йўқ, фақат тафтишдан сўнг ка- 
белнинг йўқолиб қолганини эшитганман", 
дея қўл қовуштириб ўтирибди. Бундай дей- 
ишимизга сабаб бор, албатта.

Мустафоқул Бегимқулов ўтган йилнинг 1 
мартида корхонага қурувчи уста вазифаси- 
да иш бошлаган. Мустафоқул ҳам бир йил- 
ча ишини эплаб юрди. Кейин эса корхона 
омборидаги жами 38 минг 627 сўмлик ўн 
хилдаги ашёларни “гум” қилди. Аммо унин 
ҳам Мусурмон Раимовдек сири ошкор бўлди 
Суд ҳукмига кўра корхонага келтирилган за 
рарни чўнтагидан қуртдек санаб берди. Кор 
хона бош директори Шавкат Ёқубов яна суд 
да гувоҳ сифатида иштирок этди.

Қовун қовундан ранг олади, деганлари- 
дек, ушбу корхонанинг яна бир ходими Шуҳ-
рат Абдуллаев хдм 43 минг 903 сўмлик 151,82 
квадрат метр ойна, 3,71 куб метр плёнкани 
сотиб юборган экан. Суд ҳукмига кўра у ҳам 
корхонага етказган зарарни чўнтагидан тўла- 
ди. Судда корхона бошлиғи Шавкат Ёқубов 
яна гувоҳ сифатида кўрсатма берди.

Энди бўлгандир-да, деб туришганда яна 
бир ҳодиса содир бўлди. Бу сафар текши- 
рувчилар нигоҳига вилоят “Телеком” шўъба 
корхонасининг Термиз шаҳар филиалида 
хўжалик ишлари бўйича бўлим бошлиғи

бўлиб ишлаётган Сафар Чориев тушиб қол- 
ди. Бу “шоввоз" ўз жавобгарлигида бўлган 
9527 сўмлик турли хил бўёқлар, 34 минг 69 
сўмлик мих, 5263 сўмлик пайвандлаш элек- 
тродларини шахсий эҳгиёжлари учун иш- 
латиб юборгани учун судда жаврб берди. 
Корхона бош директори Шавкат Ёқубов яна 
гувоҳ сифатида судга келишга мажбур 
бўлди.

Баён этилган ҳодисалар корхона фао- 
лиятига табиийки, салбий таъсир кўрсатяп- 
ти. Буни жамоа аъзолари ўртасида ариза- 
бозликларнинг авж олаётганлиги ҳам тас- 
диқлайди.

Қолаверса, республика давлат алоқа ин- 
спекциясининг телекоммуникациялар хиз- 
матини кўрсатувчи субъектлар фаолиятини 
текшириш бўйича Т-01/03-сонли далолат- 
номасида қайд этилишича, корхона фаоли- 
ятида ариза ва шикоятларнинг бажарили- 
шини назорат қилишда жидций нуқсонлар 
мавжуд. Масалан, Сариосиё, Термиз, Жар- 
қўрғон туманлари фуқароларидан тушган 3 
та, Музрабод туманидан битта, Узун тума- 
нидан 23 та шикоят шўъба корхонасининг 
шикоятлар бўйича тайёрланган ҳисоботига 
киритилмаган.

Корхона раҳбариятининг буйругига асо- 
сан Учқизил, Бандихон, Сариосиё, Узун, 
Бойсун филиалларида симли радиоэшит- 
тиришлар тармоғи бутунлай ўчириб қўйил- 
ган. Бу туманларда босқичма-босқич “эфир” 
радиоэшиттириш турига ўтиш пайсалга со- 
линмоқца. Ўтган йил давомида корхона 
бўйича жами 426 та телефон ўрнатиш бўйи- 
ча тушган аризалар ҳал этилмаган. Алоқа 
ходимларининг малакасини ошириш, улар- 
ни қайта тайёрлаш бўйича олиб борилаёт- 
ган ишлар талабга жавоб бермаслиги, ту- 
манларда алоқэ хизматининг бугунги кун 
талаби даражасида эмаслиги ҳам корхона 
иш фаолиятида жиддий нуқсонлар борли- 
гидан дарак беради.

Бундан ташқари, ўтган йили хориждан 
олиб келинган, қиймати 245 минг АҚШ дол- 
ларига тенг бўлган радиотоварларнинг пу- 
лини тўлашда сансалорликка йўл қўйилмоқ- 
да. Бу каби далиллар шуни кўрсатадики, Сур- 
хондарё вилоят “Телеком” шўьба корхона-
сида йўл қўйилаётган жиддий нуқсонларнинг 
кўлами кенгайиб бормоқца. Корхонадаги му- 
ҳитнинг бузилиш сабаби эса аён: нафс из- 
мига тушган айрим кимсалар жамоа меҳна- 
тини ерга ураяпти. Бу эса ҳақли равишда 
норозиликларни келтириб чиқармокда.

Собир ЁДИКОВ, 
"Инсон ва ҳонун" мухбири

(Давоми. Боши биринчи бетда)

Текшириб кўрилганда, албатта, бу 
шампунларда инсон ҳаёти учун зарар- 
ли, тиббий мақсадларда ишлатиш ман 
қилинган “ОП" кимёвий моддаси борли- 
ги аниқланган. Бу факт Соғлиқни сақ- 
лаш вазирлигининг Дори воситалари ва 
тиббий техника сифатини назорат қилиш 
бош бошқармаси бошлиғи А.НЮнусхў- 
жаевнинг 1999 йил 21 май куни имзо- 
ланган 29/407-сонли таҳлилий хулосаси 
билан исботланган. Бу хулосада “Феру- 
захон” фирмасининг “Жондор” аталмиш 
маҳсулотини тиббий мақсадларда иш- 
латиш маън қилинган. Ўзбекистон халқ 
табобати академияси кўча-кўйда сотув- 
га чиқарилаётган “Ферузахон” фирмаси 
маҳсулоти бўлган сифатсиз “Жондор” 
шампунларидан фукэроларни огоҳпанти- 
риш мақсадида республика телевиде- 
ниесида антиреклама уюштирди.

Б.Бешимов ҳам тинч ўтирмади. Мол 
эгасидан ўғри кучли, қабилида иш ту- 
тиб, у Тошкент шаҳар прокуратурасига 
арз қилди. Ўзича ниманидир исботла- 
моқчи бўлди, ҳақлигига шаъма қилди.

Республика бўйлаб сифатсиз “Жон- 
дор” шампуни, “Ферузахон” фирмаси 
каби гаплар тарқалиб, сир ошкор 
бўлгандан кейин Б.Бешимов тўнини 
ўзгартирди. Зудлик билан “Ферузахон” 
фирмаси номини “Альфа-Омега” ва 
“Жокдор”ни “Дипол” деб ўзгартирди. Иш 
хамирдан қил суғургандек битди. “Фе- 
рузахон”га шикоят қ̂ 1лувчиларни энди 
“Альфа-Омега” тан олмайди.

Тўнини ўзгартирган тадбиркор дас- 
таввал ишни Ўзбекистон халқ табобати 
академияси устидан Давлат солиқ қўми- 
тасининг Тошкент шаҳар бошқармасига 
битган шикоятдан бошлади. (16 май 
2000 йил 9-рақам билан жўнатилган ши- 
коят N° 02782 рақами билан солиқ идо- 
расида қайд қилинган).

Унинг бу шикоятни ёзишдан муддао- 
си нималиги бизга қоронғу.

У шикоят хатида шундай ёзади:
“Сизлардан Халқ табобати академи- 

яси деган фирманинг чиқараётган “Жон- 
дор” шампунини текширишингизни ва 
баъзи саволларимизни ҳал қилишда ёр- 
дам беришингизни сўраймиз:

1. Сотилган шампундан солиқ тўла- 
нилаяптими?

2. Соғлиқни сақлаш вазирлиги томо- 
нидан ва Республика СЭС давлат назо- 
ратидан рухсат олинганми?

3. “Жондор” шампуни Давлат стан- 
дартига жавоб берадими?

4. Бу шампун қайси заводда ёки қай- 
си корхонада ишлаб чиқарилаяпти?

5. Қайси лабораторияда текширилиб, 
ишлаб чиқариш учун рухсат олинган?

Бу хатимиз икки нусхада бўлиб, юбо- 
риладиган жойлар (манзиллар):

1. Тошкент шаҳар прокуратурасига.
2. Соғлиқни сақлаш вазирлигига.
3. Тошкент шаҳар солиқ қўмитасига.
4. Республика Давлат СЭС назорат 

бошқармасига.
Кимё фанлари номзоди (имзо) Бе- 

шимов Б.М.”
Ана холос. “Мол эгасидан ўғрининг 

кучлилиги” тўғрисида гапирмасак ҳам 
бўлади. Лекин биз болаларнинг бошини 
ювишга мўлжалланган “Дипол” шампу- 
нининг сотувга чиқарилганидан воқиф 
бўлиб, қизиқиб кўрганимизда, у яна ўша 
«ОП» препаратидан тайёрланганлиги 
маълум бўлиб қолди. Биз бу ҳақца На- 
воий вилояти ички ишлар бошқармаси- 
га хат билан мурожаат қилдик. Бошқар- 
ма ходимлари “Дипол” шампунини таҳ- 
лил қилиш учун Тошкентга жўнатишла- 
рини ва ундан кейин аниқ бир қарорга 
келишларини маълум к>1лишди.

Тез орада Ўзбекистон халқ табобати 
академияси номига Навоий вилояти ички 
ишлар бошқармасидан “Шикоят ўз тас- 
диғини топмади", деган мазмунда жа- 
воб хати келди.

Бу орада Тошкент шаҳар дорихона- 
ларида “Дипол" кўплаб сотила бошлан- 
ди. Табиийки. бунга бефарқ қараб тура 
олмадик. Бу ҳол билан қизикдик. Ушбу 
маҳсулот сотилаётган “Интертехфарм” 
номли улгуржи савдо дорихонасидаги- 
лар “Бизга дори воситалари ва тиббий 
техника сифатини назорат қилиш бош 
бошқармасидагилар “Дипол" шампуни- 
дан бошқасини қабул қилманглар ва со- 
тувга фақат “Дипол”ни чиқаринглар, биз 
яқинда уни қайд қиламиз, деган кўрсат- 
ма беришди”, дея елка қисишди. Биз 
буни эшитиб таажжубландик. Бу бошқ- 
армадагиларнинг “Ферузахон" фирмаси- 
да ишлаб чиқарилган “Жондор новий”- 
ни текшириб, унинг яроқсизлиги ҳақида 
хулоса беришса-ю. “Дипол”ни янада 
мўлроқ сотишни тарғиб қилишини қан- 
дай тушуниш мумкин? Афтидан, бу бо- 
шқармадагилар “Жондор” номини “Ди- 
пол”га ўзгартирган тадбиркорнинг қил- 
мишларидан бехабар кўринади.

Аслида А.Собиров ўз мақоласига 
“Жондор" эмас, “Дипол”дан эҳтиёт 
бўлинг!" деб сарлавҳа қўйганида, 
ҳақиқатга тўфи келадиган иш бўлар эди. 
Чунки Б.Бешимовнинг олдида яна қан- 
чадан-қанча ташкилотларни алдашдек 
“муқадцас вазифа” турмаганлигига ким 
кафолат бера олади?

Муҳаммад ҲАМРОЕВ, 
Ўзбекистон халҳ 

табобати окадемияси 
бошқаруви раиси

Л д л и а  тиЗИМИ

ТАҲРИРИЯТДАН:
мазкур мақола муносабат тарзида берилмрқда. Унда билдирилган му-

лоҳазалар муаллифнинг шахсий фикрлари. Ўйлаймизки, мутасадди таш- 
килотлар жойлардаги вазиятни чуқур ўрганиб чиқиб, масалага ойдинлик 
киритади ва бу тўғрида бизга аниқ жавоб йўллашади.

1;онун
АДОЛАТ
НЕШЗИ

Вазирликнинг Ўзбекистон 
Республикаси Олий суди ва 
Олий хўжалик суди билан 
хэмкорликда Хоразм 
вилояти маркази — Урганчда 
ўтказилган минтак^вий 
семинар-кенгаши Узбекис- 
тон Олий Мажлисининг VI 
сессияси якунлари, Прези- 
дент Ислом Каримовнинг 
мазкур сессиядаги нутк^икн 
келиб чиқадиган вазифалар- 
га бағишланди. Унинг ишида 
Қорақалпоғистон Республи- 
каси ва Хоразм вилояти 
адлия-суд тизими, хукуқий 
маслахэтхоналар, ФХДЁ ва 
нотариал идоралар ходимла- 
ри иштирок зтди.

Республика Адлия 
вазирининг ўринбосари 
П.Саматов, мамлакат Олий 
суди судлов қайъати раиси 
Р.Акбаров, Олий хўжалик 
суди судлов хэйъати раиси 
К.Убайдуллаевларнинг 
маърузалари тингланди. 
Мамлакат Президенти Ислом 
Каримовнинг сессиядаги 
маърузаси одил судловни 
амалга ошириш соҳэсидаги 
долзарб вазифаларнигина 
эмас, тизим фаолиятини 
ислоҳ килиш, қонунчиликда- 
ги демократияни бутун 
чоралар билан мустахҳам- 
лаш, ишларнинг адолатли ва 
хэкқоний тарзда кўрилишига 
зришишнинг мухмм дастурий 
йўналишларини белгилаб 
беради дейишди нотиклар. 
Энг мух^м ютуқ мамлакат 
адлия-суд тизими жақон 
андозаларидаги демократия 
намуналари сари дадил 
интилаётгани ва шунга 
монанд хукуқий-меъёрий 
ҳужжатларнинг кўплаб 
яратилаётганидир. Аммо 
қаёт қонунлар ва уларга 
суяниб иш кўрувчилардан 
адолат ва қак^қатнинг 
чинакам намойишини талаб 
к^лаяпти. Зеро, ўтиш 
даврининг вазифа-муаммо- 
лари, камчилик ва нуқсонла- 
ри анчагина.

Фуқаролар дилида 
қонунлар ва истиқлол 
тамойилларига чинакам 
хурмат ва мехр-муҳаббат 
туйғуларини вужудга 
келтирмоқ зарур. Бунга 
адолатли қонунларни пухта 
кўллаш, мехр-шафқат 
туйғуларини кўпроқ намойиш 
этиш баробарида эришила- 
ди. Афсуски, айрим судлар 
ва судьялар қонуннинг турли 
янгиликларни кўзловчи 
талабларига пухта риоя 
қилмаяпти. Иқтисодий 
жиноятларни содир этган- 
ларни айнан иқтисодий 
жиқэтдан жазолаш билан 
чекланишга етарли даража- 
да эътибор қаратилмаётир. 
Жазони босиб кўллашнинг 
тарбиявий самараси кам 
бўлишини, афсуски, кўпгина 
қонун назоратчилари то 
хэнуз англаб етишмаётир.
Куч чиндан хэм адолатда. 
Мамлакатимиз рақбари 
Ислом Каримовнинг қонун, 
адолат ва қакиқат тантанаси 
йўлидаги фидойилиги ва 
жонкуярлиги мамлакатдаги 
барча адлия-суд тизими, 
хукуқ тартиботнинг бошқа 
жабхэлари ходимлари учун 
ибрат мактабига айланмоғи 
зарур.

2000 йили ва ушбу йилнинг 
ўтган ойларида судлар хэмда 
адлия махқамаларида оддий 
фуқаролар, шунингдек, 
хусусий тадбиркорларнинг 
қонуний манфаатларини 
муқофаза килиш кўламлари 
сезиларли ортган бўлса-да, 
чикэрилган хукм, қарор ва 
ажримларнинг кўпчилиги 
қонунийликдан йироқ. Бунинг 
устига ижроси хэм ниқоятда 
суст. Мамлакатдаги куйи 
хўжалик судлари чиқарган 
кэрорларнинг 42 фоизи юқори 
суд махқамаси томонидан 
бекор килинган. Кўпгина 
судьяларнинг билим савияси 
ва хукукий маданиети турли 
эътирозларга сабаб бўлаяпти.

Анжуман маърузачилари, 
шунингдек, сўзга чикқан 
Қорақалпоғистон Республи- 
каси жиноят ишлари бўйича 
Олий суди Раиси С.Бердиқи- 
личев, Хоразм вилояти 
жиноий ишлар бўйича суди 
раиси С.Хўжамуродов, 
вилоят фуқаролик ишлари 
бўйича суди раиси О.Дўсчо- 
новлар Президентимизнинг 
сессиядаги маърузаси ва 
сессия хужжатлари, шунинг- 
дек, “ Ўзбекистон мустақил- 
лигининг 10 йиллиги муноса- 
бати билан Амнистия эълон 
кмлиш тўгрисида” ги Фармон 
талабларини бажо келти- 
ришнинг аниқ йўл-йўриқлари 
ва чора-тадбирларини 
таклиф этдилар. Анжуманда 
Олий Мажлис VI сессияси 
материаллари қамда 
мамлакат йўлбошчисининг 
йўл-йўриқлари асосида суд- 
қонунчилик тизимини ислоқ 
килишни янада жадаллашти- 
риш соқасидаги режа ва 
вазифаларга қатор аниқлик- 
лар киритилди ва уларни 
амалга ошириш чора-
т а д б и р л а р и  б е л ги л а н д и .

А.СОБИРОВ,
Инсон ва ҳонун"

мухбири



2 0 0 1  йил 18 сентябр ИНСОН ва ҚОНУН
Ҳуқуқий маърифат

НАФАКЙ БАКОНАСИДА САРСОН КИЛНН1ДИ
1983 йили Сурхондарё ви- 

лояти  Д енов тум ани 
ИИБнинг соқчилик 
б ўл и н м аси га  ^ 
одций милици- Т  
онер бўлиб 
ишга кирдим. Шу 
ерда 1991 йилгача 
ишладим. 1991 йил но- 
ябр ойидан Божхона хиз- 
матига ўтказишди, у ерда 
1996 йилга қадар ишладим. 
Сўнгра яна Денов шаҳар со- 
қчилик бўлинмасига ишга қай- 
тиб келдим ва бу ерда ишлаб 
юрган пайтимда аниқроғи, 
1998 йил 1мартида кадрлар 
бўлимига чақиришиб, “хизмат-

ларинг етарли бўлди, нафақа- 
га чиқиш учун ариза ё з” , — 

деб айтишди. Мен бар- 
ча ҳуж ж атларим ни 

тўғрилаб, Вилоят 
ИИБнинг кадрлар 
бўлимига топшир- 

дим.
ИИБдан нафақахўрлик 

гувоҳномасини ҳам беришди. 
Аммо, минг афсуски, 3-ойдан 
буён нафақа пули ололмай, 
150 км йўл босиб, вилоят 
ИИБга қатнайман. У ердагилар 
ҳар хил баҳоналар билан мен- 
га шу пайтгача нафақа пулини 
беришмаяпти.

Яқинда аниқланиш ича.

ҳужжатларим архивда экан. 
Менга “Сиз 1998 йилда 47000 
(қирқ етти минг) сўм нафақа 
пули олгансиз” — деб ҳам ай- 
тишди, аммо мен ҳеч қандай 
пул олган эмасман.

5 нафар фарзандим учун 
олинадиган нафақа ҳужжатла- 
рини ҳам шу кадрлар бўлими- 
га топширганман. Қарангки, 3 
йилу 3 ойдан бери бу масала 
ҳам ҳал бўлмаяпди.

Мамарасул ДАМИНОВ,
Денов тумани, 

И.Тўраев номидаги 
жамоа хўжалиги

Ушбу шикоят мактуби юзасидан журналист суриштируви 
ўтказилди ва таҳририят қуйидаги мазмунда жавоб хати олди:

ЁЗГАНЛАРИ ТЎҒРИ ЭКАН
Денов тумани ички ишлар 

бўлими ҳузуридаги қўриқлаш 
бўлинмасида фаолият кўрсатиб 
келган собиқ милиция ходими 
Мамарасул Даминовнинг шахсий 
ҳужжатлари билан танишиб 
чиқилганда шу нарса аниқланди- 
ки, Ички ишлар вазирлигининг 
қарорларига асосан унинг 
божхонада ўтаган хизмати 1994 
йилнинг 5 сентябрь кунига қадар 
ҳисобланиши лозим бўлса-да, 
бу ишга мутасадци бўлган 
ходими Ш.Боймуратовнинг айби 
билан у 1997 йилнинг февраль 
ойига қадар ҳисобланган экан. 
Шунингдек, Ш.Боймуратов 
собиқ милиция ходими М.Дами-

новнинг божхонадаги хизмат 
фаолиятидаги бир йилни бир 
ярим йил деб қўшиб ҳисоблаган. 
Бунинг натижасида М.Даминов- 
нинг умумий хизмат фаолияти 
2 1 йил 1 ойу 10  кун, деб 
ҳисобланган. Бу эса собиқ 
милиция ходими М.Даминовнинг 
нафақага чиқишига 6 ой вақт 
бўлишига қарамай вилоят Ички 
ишлар бошкзрмасининг 1998 
йил 27 апрель кунидаги 41- 
сонли буйруғи билан ноқонуний 
равишда нафақага чиқишига 
сабабчи бўлган.

Кўриниб турибдики, мутасад- 
ди ходим бўлган Ш.Боймуратов 
қатгиқ интизомий жазога лойиқ

бўлган, хатоликка йўл кўйган. 
Лекин у вилоят ички ишлар 
бошқармасининг 2001 йил 10 
март кунидаги 14-сонли 
буйруғи билан Ички ишлар 
идоралари хизматидан 
бўшатилганлиги сабабли унга 
нисбатан интизомий чора 
кўриш имконияти йўқ.

Собиқ милиция ходими 
Мамарасул Даминовнинг 
“Инсон ва қонун” ҳуқуқий 
газетаси таҳририятига йўллаган 
шикоят хатида келтирилган 
важлар тўғри топилганлиги 
боис ҳозирги кунда уни ички 
ишлар идоралари хизматига 
КЗбул қилиш чоралари 
кўрилмоқда.

М.ҚОДИРОВ, 
Сурхондарё вилояти 

ИИБ ҳузуридаги 
''Қ ў р м ^ ш "  

бўлими ШТБИБ катта
инспектори

Жахон тажрибаси

Айтайлик, ҳаётда кутилмаганда бир 
жиноят содир қилииди. Бу жиноят иши- 
ни қонуи нуқтаи иазаридан очиш. адо- 
латии тиклаш учуи табиийки, энг авва- 
ло, ҳуқуқни муҳофаза қилувчи идора хо- 
димлари, хусусаи, терговчи, прокурор, 
суриштирувчи тергов ҳаракатларини 
олиб боради.

Бир қарашда, жиноят ишини очиш- 
да ана шу шахсларнинг иштироки ки- 
фоя қиладигандек туюлади. Аммо амал- 
даги қонунларимизда бу жараёнга бо- 
шқа шахсларни ҳам иштирок этиши 
кўзда тутилган. Шулардаи бири — хо- 
лис шахслардир.

Хўш, холис шахс ким?
Уларни бу жараёнга жалб этишдаи 

кўзланган мақсад нима?
Холисларнинг ҳуқуқ ва мажбурият- 

лари нималардан иборат?
Албатта, холис шахсларни тергов 

ҳаракатларига жалб этишдаи кўзланган 
мақсад — ҳар бир жииоятга адолатли 
баҳо бериш, ҳақиқатии таъмин этиш- 
дир. Чуики холис ўз номи билаи холис, 
у жиноятчига ҳам, тергов орган ходим- 
ларига ҳам ён босмайди, балки жара- 
ёнга ўзииинг холис ва тўғри муиосаба- 
тини билдиради.

Кечаги шўро замонида маъмурий 
буйруқбозликиинг авж олиши иатижа- 
сида гарчи, холислар жиноят ишиии 
фош этишда расман иштирок этса-да, 
аксарият ҳолларда уларнинг адолатли 
фикр*мулоҳазалари, холис муносабати 
ииобатга олиимасди.

Эиг ёмони, фуқаролар бирон-бир 
жиноят ишида холис сифатида ишти- 
рок этишдан имкон қадар ўзлариии чет- 
га тортишган. Нимага деганда, ишга хо- 
лис сифатида жалб этилган киши ой- 
лаб сарсои-саргардон бўлар, аииқроқ 
айтганда, охир-оқибат ўзи ҳам айбдор 
бўлиб қолишдан чўчирди. Чунки кечаги 
ҳаётимизда шундай ҳоллар ҳам учраб 
турарди.

Хўш, мустақил мамлакатимиз жиио- 
ят-процессуал қонунчилигида холис- 
ларнинг ҳуқуқ ва мажбуриятлари қай 
тарзда акс этган? Кимлар жиноят иши- 
да холис сифатида иштирок этиши

мум/ии?
Ўзбекистон Республикаси Жиноят- 

процессуал Кодексининг 73-74 модда- 
ларида жиноят процессида кимлар хо- 
лис сифатида иштирок этиши, уларнинг 
ҳуқуқ ва мажбуриятлари батафсил баён 
этилгаи.

Шу ўринда холис ким, дегаи савол- 
га жавоб берадиган бўлсак, у жиноят 
— процессуал кодексида кўзда тутил- 
гаи ҳолларда тергов ҳаракатларида иш- 
тирок этиш учун таклиф қилинган шах- 
сдир. Уни таклиф этишдаи кўзланган 
мақсад — кўрган ҳаракатларининг маз- 
муни ҳамда иатижалари тўғрисида хо- 
лис гувоҳлик олишдан иборатдир.

Албатта, ҳар бир жиноят процесси- 
да жалб этилган холисларнинг сони 
икки кишидаи кам бўлмйслиги лозим. 
Холислар жараёнга иштирок этишдан 
аввал уларга суриштирувчи, терговчи 
ёки прокурор ҳуқуқ ва мажбуриятлари 
нимадаи иборат эканлиги тўғрисида ба- 
тафсил тушунча бериши шарт.

Умуман айтганда, уйни кўздан кечи- 
риш, тиитув ўтказиш, ҳибсга олиш, гу- 
воҳларии юзлаштириш, шахс ёки буюм- 
ларни аииқлаштириш, мулкни рўйхатга 
олиш, мурдани ташқи жиҳатдан кўздан 
кечириш ёки қабрни очиб кўриш, тер- 
гов эксперимеити ўтказиш жараёнида, 
албатта, холислар иштироки таъминла- 
ииши зарур.

Шу ўриида бир савол туғилади; жи- 
иоят процессига кимлар холис сифати- 
да иштирок этиш ҳуқуқига эга эмас?

Аввало, шуни айтиш жоизки, холис 
сифатида вояга етган, жиноят процес- 
сидан ҳеч қандай манфаатдор бўлма- 
ган ҳар бир фуқаро қатнашиши мум- 
кин. Фақат жииоят ишини бевосита 
юритаётгаи ёки юритиш кўзланган ман- 
сабдор шахслар холис сифатида ишти- 
рок этиш ҳуқуқига эга эмас.

Шу билан бирга жиноят процесси- 
да холис сифатида ички ишлар орга- 
ии, прокуратура, адлия ва суд идора- 
лари ходимлари иштирок этса, улар- 
нинг ҳаракатлари қонуний кучга эга 
бўлмайди.

Айбланувчи, жабрлаиувчи, даъвогар.

жавобгар ва гумон остига олинган шах- 
слар ҳам холис сифатида иштирок эти- 
шига йўл қўйилмайди.

Суд муҳокамаси чоғида тергов ҳара- 
катлар юзасидан бирон бир тушунмов- 
чилик ёки шубҳа-гумон пайдо бўлса, 
тергов жараёнига холис сифатида 
иштирок этган шахс суд мажлисига 
чақирилиб, гувоҳ сифатида сўроқ 
қилинади.

Жииоят - процессуал кодексининг 
74-моддасида холис шахс тергов ҳара- 
катида иштирок этиш, тергов ҳаракати 
бўйича баённомага киритиш учун арз 
ва фикр-мулоҳазалар бериш, тергов ба- 
ённомаси билан айнан таиишиш, тер- 
говчи, суриштирувчи, прокурориинг 
ҳаракати ва қарорлари устидаи шикоят 
қилиш ҳуқуқига эга эканлиги қайд этил- 
ган.

Шу билан бирга холис шахс зимма- 
сига қуйидаги масъулиятлар ҳам юкла- 
нади;

терговчи, прокурорнинг чақи- 
рувчига биноаи ҳозир бўлиш;

тергов ҳаракатини ўтказишда 
бевосита иштирок этиш;

тергов баённомасини имзо че- 
киб, тасдиқлаш;

суриштирувчи, терговчи, проку- 
рорнинг рухсатисиз суриштирув ва да- 
стлабки тергов ҳужжатларини ошкор эт- 
маслик.

Агар холис шахс зиммасидаги бу 
масъулиятга хилоф иш тутса, ҳеч шуб- 
ҳасиз, жавобгарликка тортилади. Ма- 
салан, у тергов ҳаракати баённомаси 
нотўғри тузилганини била туриб, кўр- 
кўрона имзо чекса, терговчи билан бир 
қаторда жиноят иштирокчиси сифати- 
да жавобгарликка тортилади.

Шунингдек, дастлабки тергов маъ- 
лумотларини ошкор қилган тақцирда 
ҳам, у жавобгар бўлади.

Холис шахснинг юқорида қайд этил- 
ган ҳуқуқ ва мажбуриятларидан ташқа- 
ри, агар у бирои бир ташкилотда хиз- 
мат қилмаса, ўртача ойлик маоши миқ- 
дорида ҳақ олиши, сарфлагаи тергов 
жараёни мобайнида бошқа харажатла- 
рини ҳам ундириш ҳуқуқига эга.

Умуман айтганда, жиноий иш жара- 
ён холис шахсларнинг иштирокини таъ- 
минлашдан тузилгаи асосий мақсад бу 
— ҳар бир жиноятни қонуний жиҳатдаи 
адолатли ҳал этиш, воқеанинг холис- 
лигини таъминлашдир.

Абдумалик ИРСАЛИЕВ,
Ҳ у қ у қ ш у н о с

Савол беринг!
Уни хат ҳамда

133-70-65, 132-14-18
рақамли телефонлар 

орқали кутамиз.
Ҳ^^рматли та^ририят ходимлари!
Мен газетанинг $ар бир сонини катта ^̂ изиг̂ иш бияан уциб бораман. 

Менга хусусан, фермер, фермер-хужаликлари ^аётига оид мацолалар 
^амда 1у!̂ у!̂ ий масла^атлар (савол-жавоблар) рукни остида берилает- 
ган маьлумотлар манзур булаяпти. Уларни уцир эканман, кунглимдан 
кечган саволларимга жавоб топгандек бўламан. Ш у боис кўнглимга 
тугиб юрган цуйидаги саволларни тортинмай та^ририятга йўллашга 
а£д цилдим.

/ . Кредит олиш учун цандай таьминот турларини гаровга ў̂йиш 
керак?

2. Ер участкасини ижарага бериш £у$у̂ и суйурталанган бўлса, фермер 
Низомининг 27-моддасига биноан кредит олиш мумкинми?

I  Туман Детон ва фермер хўжаликлари вакиллиги £Омда фермер 
хўжаликлари уюшмаларининг му̂ рлари босилган кафолат хатлари орг̂ али 
кредит олиш мумкинми.

Шавкат БОБОЖОНОВ, 
Хоразм вилояти, Гурлан туманидаги, 

"Куролҳосилот" фермер хўжалиги раҳбари.
Сизнинг саволларингизга Адлия вазирлиги қонунчилик

бошқармасининг етакчи маслаҳатчиси Сардор Тоганов
жавоб беради.

Фуқаролик кодексининг 267-моддасига биноан ҳар қандай мол- 
мулк, шу жумладан, ашёлар ва мулкий ҳуқуқлар (талаблар) гаровга 
қуйилиши мумкин. Муомиладан чиқарилган мол-мулк, кредиторнинг 
шахси билан боғлиқ бўлгаи талабномалар, хэмда шахсга берилиши 
қонун билан ман этилган бошқа талаблар бундан мустасно.

Таров тўғрисида”ги Қонунининг 5-моддасига асосаи агар гаров 
тўғрисидаги шартномада ёки қонун ҳужжатларида бошқдча тартиб 
назарда тутилмаган бўлса, мол-мулкка нисбатан гаров ҳуқуқи мол- 
мулкнинг таркибий самарасини ҳам ўз ичига олади. Гаровга қўйилган 
мол-мулкдаи фойдаланиш натижасида олинган самара, маҳсулот ва 
даромадларга нисбатан гаров ҳуқуқи шартномада назарда тугилган 
ҳолларда тадбиқ этилади.

“Суғурта тўғрис1д а ’*ги қонунининг 3-моддасига асосан ҳукуқлар су- 
^таланиши мумкин. Суғурталаш кредит беришда гаров ва бошқа маж- 
буриятларии таъминлаш воситалари билан биргаликда қўлланилиши 
мумкин, лекин ер участкасини ижарага бериш ҳ қ̂уқини б^^олаш меъ- 
ёрлари ва гаровга олинган ижара кредити қаитарилмаганда ижара 
хуқук̂ г̂а ундирувни қаратиш тартиби белгиланмаганлиги сабабли ер 
ижараси ҳукуқини гаровга олиб, кредит бериш жорий этилмаган.

Фуқаролик кодексининг 299-модцасига биноан фермер хўжаликла- 
рига кредит олиш учун факэт банк, бошқа кредит муассасаси ёки 
суғурта ташкилоти кафолат хати бериши мумкин. Туман Деҳқои ва 
фермер хўжаликлари уюшмаси вакиллиги, фермер хўжаликлари уюш- 
маси Фуқаролик кодексининг 292-моддасига асосан кафиллик шарт- 
номаси асосида ёзма мажбурият олишга ҳақли.

Оталар дейдики;
Билимсиз кишиларнинг кўнгли хурофот- 

га мойил бўлади.

Бугуннинг норасини кўриб, эрт ага  
эҳтиёжи қолмаган киши ақллидир.

* * *
Доно кишининг тили уни бахтсизликдан 

асрайди, ярамас кишининг тили эса боши- 
га кулфат келтиради.

ЦАРОР ТЎҒРИ 
ЧИЦАРИЛГАН

Азиз газетхон!
Биз газетамиз саҳифасида ҳар бир таҳ- 

рирсиз мактубни чоп этар эканмиз̂  бу бир 
томоннинг фикри эканлигини таъкидлаб
ўтамиЗш

Албатта, газета энг аввало, адолатли ва 
холис фикр минбари. Биз ана шу тамойилга 
амал қилиб, таҳрирсиз мактубларга келган 
жавоб, яъни иккинчи томоннинг фикрини эъти- 
борингизга ҳавола этмоқдамиз.

Газетанинг 2001 йил 21 август сонида чоп этил- 
ган “Мулқдорга муиосабат шуми?” номли мақола 
Навоий вилояти хўжалик суди томонидан ўргани- 
либ чиқилди.

Аниқланишича, даъвогар Хатирчи туманидаги 
“Қурувчи-96” очиқ турдаги ҳиссадорлик жамияти 
жамоа аъзолари номидан адвокат Т.Қодиров даъ- 
во ариза билан судга мурожаат этиб, жавобгар- 
лар Навоий вилоят “Жамоақурилиш^' кооператив 
ва акциядорлик уюшмаси (собиқ “Ўзжамоақури- 
лиштрести”), Хатирчи тумаии ҳокимлиги, Навоий 
вилояти Давлат мулкини бошқариш ва тадбиркор- 
ликни қўллаб-қувватлаш бошқармаларининг “Қу- 
рувчи-9б” ОТХЖни тугатиб, юридик шахс мақоми- 
га эга бўлмаган қурилиш участкасига айлантириш 
тўғрисида қабул қилинган барча қарорларини бе- 
кор қилиб, “Қурувчи-96”ОТХЖни юридик шахс си- 
фатида бўлгаи очиқ турдаги ҳиссадорлик жамия- 
тига қайта айлаитириб беришни сўраган.

Ушбу ариза суд муҳокамасида кўриб чиқилгач 
маълум бўддики, Вазирлар Маҳкамасининг 20СХ) йил 
13 апрелдаги 144-соили “Капитал курилишни бош- 
қариш тизилмасини янада кзйта ташкил этиш чора- 
тадбирлари тўғрисида”ги Қарорига асосан Навоий 
вилоятида ташкил этилган комиссия “Ўзжамоақу- 
рилиштрест"га қарашли барча туманлардаги ак- 
циядорлик қурилиш корхоналари, жумладан, “Қу- 
рувчи-96” ОТХЖни хэм тугатиш тўғрисида тавсия 
ишлаб чикқан. Шунга асосланиб, Навоий вилояти 
ҳокимининг 2000 йил 21 апрелдаги К-135-сонли, 
Хатирчи тумани ҳокимининг 2000 йил К-428-сонли 
қарорлари билан “Курувчи-96” ОТХЖ юридик шахс 
сифатида тугатилиб, трест қошидаги юридик ма- 
қомига эга бўлмаган қурилиш участкасига айлаи- 
тирилгаи.

Навоий вилояти ҳокими ва Хатирчи тумани 
ҳокими қарорлари Вазирлар Маҳкамасининг 2000 
йил 13 апрелдаги 144-сонли “Капитал қурилишни 
бошқариш тизилмасини янада қайта ташкил этиш 
чора-тадбирлари тўғрисида"ги Қарорига асосан 
қабул қилинганлиги сабабли суд даъвогарнинг даъ- 
восини қаноатлантирмаган.

Суд қарорида суднинг ушбу ҳужжати усти- 
даи шикоят қилиш муддати ва тартиби тушун- 
тирилган, аммо суд қарори устидан шикоят 
қилинмаган.

Бундаи ташқари даъвогарга Хўжалик процес- 
суал Кодексининг 26-моддасида Узбекистон Рес- 
публикаси Вазирлар Маҳкамасининг Қарорлари- 
дан келиб чикдциган низоларни Олий хўжалик суди 
кўриб чиқиши тушунтирилган.

Суд ушбу даъво ариза кўриб чиқилганда қонун 
бузилишига йўл қўйилмаган деб ҳисоблайди.

И.ЖЎРАЕВ, 
Навоий вилояти 

хўжалик судининг судьяси

Америкада ҳуқуқшунос дипломига эга 
бўлган ёш мутахассис олдида, агар у ад- 
вокатлик йўналишини танлагаи бўлса, на- 
вбатдаги асосий вазифа — адвокатлар 
ассоциациясининг тўлақонли аъзоси 
бўлиш саналади. Акс ҳолда, ёш мутахас- 
сиснинг жамиятда адвокат сифатида иш 
бошлаши анча мушкул кечади. Албатта, 
ассоциацияга аъзо бўлиш ҳам осон эмас, 
балки ўзига хос синовдан ўтиш зарур. Бу 
синовнинг ташкилий жиҳатлари, савол- 
жавоб ва мазмун-моҳияти барча жойда
бир хил эмас, балки ҳар бир штатда тур- 
лича кўринишга эгадир. Бу — бежиз эмас, 
албатта. Чунки АҚШдаги ҳар бир штат- 
нинг ўз қонунчилик тизими мавжуд. Бўла- 
жак адвокат ўзи фаолият кўрсатишни 
кўзлаган штатнинг амалдаги қонуилари 
талаби асосида қўшимча имтиҳон топши- 
риши шарт. Адвокатлик имтиҳонини топ- 
шириш ва бу жараён билан боғлиқ талаб 
ҳамда масъулият ҳам ўзига хос жиҳати 
билан ажралиб туради.

Аввало шуни айтиш керакки, имтиҳон- 
нинг нечоғлик мураккаблиги ҳар бир штат- 
да фаолият кўрсатаётган адвокатларнинг
умумий сонидан келиб чиқиб белгилана- 
ди. Буни соддароқ қилиб айтадиган 
бўлсак, адвокатларнинг ўртасида ижобий 
маънодаги рақобат, табиийки, ёш мута- 
хассисларнинг синовдан ўтишига ўз таъ-
сирини ўтказмай қолмайди. Агар маълум 
бир штатда адвокатлар сони кўп бўлса,
табиийки, синов жараёни мураккаб кеча- 
ди, уларнинг сони кам бўлса, нисбатан 
енгиллик туғилади.

Шу нуқтаи назардан қараганда, Нью- 
Йорк штати ўзаро рақобатнинг юқорили-
ги билан ажралиб туради. Шунинг учун

адвокатлик йўналишини танлаган ёш му- 
тахассислар бу штатда одатдаги синов- 
дан ташқари махсус суҳбатдан ҳам ўтади. 
Иккинчи томондан у, гарчи, Америка син- 
гари демократик мамлакат учун бироз 
ғайритабиий туюлса-да, аммо адвокат си- 
фатида фаолият юритиш учун фуқаро- 
лик мақомига эга бўлиши шарт.

Яна айтиш керакки, синовдан ўтиш та- 
мойили ва талаблари у ёки бу штатнинг 
Олий Суди томонидан умумий қонунлар- 
дан келиб чиқиб белгиланади. Синовни 
ўтказиш ва амалда ташкил қилиш ҳар бир 
штатдаги адвокатлар ассоциацияси (биз- 
да коллегияси)нинг мутлақо ички иш ҳисоб- 
ланади. Синов ҳайъатини тузиш тартиби 
турли штатларда турлича талаблар асоси- 
да амалга оширилиши мумкин. Масалаи, 
баъзи штатларда имтиҳон олувчилар тар- 
кибини адвокатлар ассоциациясининг раҳ- 
барияти белгиласа, бошқаларида суд то- 
моиидан ёки штат губернатори томонидан 
тайинланади. Бўлажак синовнинг муваф- 
фақиятли ўтиши, адвокатликка номзодиинг 
билими билан бирга унинг маъиавий ҳамда 
ахлоқий сифатларни нечоғлик эгаллагани- 
га чамбарчас боғлиқдир.

Адвокатликка номзоднинг ахлоқий жи- 
ҳатларини ўрганиш тақдим этган сўров 
ҳужжатлари асосида амалга оширилади. 
Агар бу борада қандайдир шубҳа ёки ишон-
чсизлик туғилса, ҳайъат комиссия аъзола- 
ри номзод ҳужжатларини хуфёна тарзда 
текшириб кўриш ҳуқуқига ҳам эга. Синов
жараёнинг муҳим жиҳатларидаи яна бири 
шуки, х^р бир адвокатликка номзод ёш му- 
тахассис шу штатда фаолият кўрсатаётган 
кекса адвокатларнииг бир неча иафари-
дан тавсия ва тавсифнома олиши зарур.

Дцвокатлик синовига муносабат жидций 
бўлгани учун куии кеча ҳуқуқшунослик ўқув 
юртини тугатган ёш мутахассислар дарҳол 
ўзлари танлаган штат қонунчилигини чуқур 
ўрганишга ҳаракат қилади. Бунинг учун 
улар махсус ўқув курслари ва хусусий му- 
аллимлар хизматидан кенг фойдаланади- 
лар. Чунки улар ўқув юртларида ҳуқуқшу- 
иослик бўйича умумий билим олишади. 
Амалий фаолиятга киришдан аввал улар 
штатнинг ўзигагина хос қонунчилик тизи- 
мини ўрганиш ва ана шу билимлар асоси- 
да имтиҳои топшириши шарт.

Буиинг устига бу юмуш ўзига хос хара- 
жат талаб қилади. Айтайлик, улар қонун- 
чилик мажмуини ўрганиш учун 1000 АҚШ 
доллари кўпроқ маблағ сарфлашади.

Яна шуни айтиш жоизки, адвокатлик си- 
новлари икки босқичдан иборат бўлади. 
Биринчи босқич 25-30 та саволдан иборат 
бўлиб, у тест тарзда ўтказилади. Савол- 
лар асосан Конституция, федерал қонун- 
чилик, штатларнинг ўзига хос қонуилари, 
Низом ва бошқа меъёрий ҳужжатлар тар- 
тиби ҳақида бўлади. Иккинчи босқич эса 
— 25-30 та саволдан ибо;мт бўлиб, унда 
муайян штатнинг хусусий қонунчилиги, 
меъёрий ҳужжатлари ҳақида фикр-мулоҳа- 
залар ёзма иш тарзида топширилади. Би- 
ринчи марта синовда иштирок этишда ном- 
зодлардан ҳеч қандай харажат талаб этил- 
майди. Шунинг учун ундан 40-60 фоиз ном- 
зод ўта олади. Иккинчи ёки учинчи марта 
омадини синаб кўришга киришган номзод- 
лар аниқ белгилаб қўйилган миқдорда пул 
тўлаши шарт. Синовда бир марта иштирок 
этишнинг ўртача баҳоси 400 долларни 
ташкил этади.

Адвокатлик синовларидан муваффа-

қиятли ўтиш, ҳеч шубҳасиз, катта ютуқ 
саналади.

Энг муҳими, ана шундай шарафга му- 
яссар бўлган йигит ёки қиз эиди бемалол 
оила қуришни режалаштириши мумкин. 
Чунки у энди мустақил ҳаётга қадам 
қўйган, ўзини ва оиласини моддий томон- 
дан таъминлайдигаи шахс ҳисобланади. 
Буиинг устига АҚШда адвокатлик серда- 
ромад ва обрўли касб саналади. Синов 
жараёнларидан сўнг орадан олти ой ўтгач, 
ёш мутахассиснинг қўлига адвокатлик рух- 
сатнома тегади. Бу маросим катта танта- 
иа билан амалга оширилади. Айниқса, 
АҚШ Олий судида адвокатлик лавозими- 
да хизмат қиладиган шахсларга бўлган 
талаблар ўзига хослиги билан ажралиб 
туради. 1946 йилдан буён ушбу даража- 
даги адвокатлар учун ягоиа талаб-камида 
уч йил федерал округ суди ёки штат Олий 
судида фаолият кўрсатган, Олий суд су- 
дяларидан бири томонидаи имзоланган 
ижобий тавсифнома амалда қўлланиб ке- 
линмоқда. Одатда, АҚШда адвокатлар 
асосан битта штатнинг (жуда кам ҳоллар- 
да иккита штатиииг) адвокатлар ассоциа- 
циясига аъзо бўлиши мумкин.

АҚШ адвокатлари учуи энг оғир жазо 
(албатта, қамоқҳонадан ташқари) бу “дис- 
бар”, яъни штатнииг адвокатлар коллеги- 
ясидан (ассоциациясидан) чиқарилиши 
саналади. Бундай жазо “ўйин қоидалари- 
ни" бузганлиги, адвокатлик касбига хиё- 
нат қилганлиги учун берилади.

Буидай жазога мустаҳиҳ бўлган адво- 
кат ўзининг яшаш жойини ўзгартириши 
аниқ. Чунки бир мартагина ўз номига доғ 
туширган, ишончни йўқотган адвокат учун 
нон топиб ейиш жуда оғир кечади.

Хулоса ўрнида шуни айтиш жоизки,
АҚШда а^^вокатлик синови - доимий си- 
новдир. уз касбини улуғлаш, касбга тай-
инлашнинг қатъий тартиби, субъективиз- 
мдан узоқлашиш, доимо ўз мижозининг 
қонуний ҳуқуқларини ҳимоя қилиш масъ- 
улияти — булариииг барчаси ўрнак олса 
арзийдиган Америка тажрибасидир.

Рус тилидан 
Дилмурод МУҲАММАДИЕВ

тарж им аси

Миллий давлатчилигимиз ва 
қонунчилигимиз тарихи қадим за- 
монларга бориб тақалади. Чунки 
кишилик жамияти ҳар доим му- 
айян қонунларга эҳтиёж сезган.

“Авесто” — зардуштийлик таъ- 
лимоти ҳозирги замон давлатчи- 
лиги ва қонунчилиги учун лим- 
мо-лим бир булоқ, сарчашма, де- 
сак янглишмаймиз. “Авесто”да 
талқин этилган олам қарама-қдр- 
шилиги, ёруғлик ва зулмат, эзгу- 
лик ва ёвузлик, яхшилик ва ёмон- 
лик, ҳаёт ва ўлимнинг ўзаро ку- 
раши ҳақидаги қарашлар ҳозир- 
ги дунё қомуслари, қонунлари, 
қоидалари, тамойиллари, удумла- 
ри ва анъаналарига сингиб кет- 
гани бунинг исботидир. Эзгулик 
ғалаба қозонмоғи учун одамлар 
иймонли, эътиқодли, инсофли, 
диёнатли бўлмоги, Ахура Мазда- 
нинг ўгит ва маслаҳатларига, у 
юборган қонун ва қоидаларига 
амал қилмоғи зарур. Адолат ва 
ҳақиқат шундагина қарор топа- 
ди. Иймонсизлик, инсоф-диёнат- 
дан айрилиш каби иллатлар эса 
инсонни хэлокатга олиб келади, 
деб уқтирилади китобда. “Авес- 
то” иймон-эътиқод одамларни 
ёмонлик йўлидан қайтаради, 
уларни поклайди ва баркамол 
қилади, деб ўгит беради. Зар- 
душтийлик таомилига кўра, одам- 
лар уч тамойил; ниятнинг эзгу- 
лиги, сўз ва шартларнинг бутун- 
лиги, амалларнинг инсонийлиги- 
га иймон келтириб яшамоғй 
шарт, Бу ҳақда (“Авесто"нинг 
“Аша” қасидасида) қуйидаги 
ўлмас жумлалар мавжуд: “Эзгу 
ўй, эзгу сўз ва эзгу ишларни ал- 
КЭйман.

Ўзимни буткул эзгуликка, эзгу 
ўз ва эзгу амалларга бахшида 
этаман, барча қабиҳўй, ёмон сўз, 
ёмон ишлардан тияман”.

“Ҳақиқат — олий неъмат. Бу 
неъматдан ул киши баҳраманд-
ким, савоб унга бўлгай, ким агар 
ҳақ йўлида савоб ишдан қочма- 
са..."

Инсонни юксак ахлоқий фази- 
латларга чорловчи қуйидаги шеъ- 
рий )1̂ мланинг аҳамияти ҳам биз
— аждодларнинг дилида абадул- 
абад яшамоги даркор:

“Мен борлиқнинг қўрм^иси- 
ман,

Но^1Дир м енга таеин х^ш оя,

Яна бир ном битувчиликд̂ у̂ 
Вок̂ фптдир яна б»̂  тарзим. 
Менинг номим

алдовсизликдир, 
Менинг номим Асрагувчидир, 
Яна номт эзгу фароғат, 
Ҳакқоштт яна бир номим”.

Қомусий асарнинг қиммати 
даъваткорлигида, ўгитлар, панду 
насиҳатлар, нақллар, ҳикматлар- 
га бойлигидадир. Бу — шубҳэсиз 
китобнинг ибратли жиҳати. Би- 
роқ китобнинг яна бир ибратли 
жиҳати ҳам борки, ундан давлат- 
нинг куч-қудрати, жамият аъзоси 
мажбуран ўтамоғи зарур бўлган 
бурч ва мажбуриятлар кўламла- 
рини ҳам билиб оласиз. “Ер, сув, 
ҳаво, оловни асраш қоидалари- 
ни бузган киши 400 қамчи жазо- 
сига маҳкумдир” , деб уқтирили- 
ши китобнинг мукаммал қонун 
мақомидаги таъсир кучини ҳам 
яққол кўрсатади.

Китобда ўз ифодасини топган 
ота-она ва фарзанднинг ўзаро 
муносабатларига оид мажб^ият- 
лар белгиланган меъёрларга 
риоя қилмаганларни жазолаш, 
дакки ^риш  ва огоҳлантириш чо- 
ралари ҳам баён этилади. Юрт 
бошлиқлари, ҳукмдорлар шаъни- 
га айтилган сўзларда бир олам 
ҳикмат ва маъно бор. Асар улар- 
ни юрт осойишталигини таъмин- 
лашга даъват этади, халқ фаро- 
вонлиги йўл^ша хизмат қилиш энг 
олийжаноб ва муқаддас вазифа 
дея уқтиради.

Аждодларимиз бой тафаккури, 
теран салоҳиятининг меваси 
бўлмиш ушбу асарнинг эзгулик- 
ка чорловчи бу каби сабоқлари 
адоғсиз ва уни бир мақола ёки 
суҳбат асносида баён этиш амри 
маҳолдир.

Яқинда умри далада — заҳ- 
матли меҳнат бағрида ўгаётган 
узоқ танишларимдан бири билан 
суҳбат^^а бўлдим:

— Ўз туғилиб-ўсган юртини 
кимлар кўпроқ сева олиши хэқида 
ўйлаганмисиз? — даб-дурустдан 
савол берди суҳбатдошим. Аф- 
тидан суҳбатдошим саволни бе- 
жиз бергани йўқ. Савол боис ни- 
маларнидир сўйлаб, юрагини 
бўшатмоқчи. Шуни англадиму жа- 
вобга кўпам шошилмадим. Жа- 
воб тариқасида чеҳрасига савол 
назари билан разм солиб тура-

вердим.
— Юртини севганлар туғилиб- 

ўсган тупроғини ҳеч маҳал таш- 
лаб кетмайди. Бирон касб-кор- 
нинг барини ушлаганлар, деҳқ- 
ончилик ва чорвачиликка кўнгил 
берганларнинг аслида кимлиги- 
ни биласизми? Кимки касб-кори 
ва юмушига богланиб қолдими, 
демак, унга бу иши маъқул. Би- 
ровларга нафи тегиб, иззат-ҳур- 
мат топиб, тинчгина яшаётган 
одамни ақалли нариги маҳалла 
ёки қишлоққа ўтиб яшашга ун- 
даб кўринг-чи, кўнармикан? Йўқ, 
кўнмайди. Чинакам ватанпарвар- 
лик шу эмасми? Тўғрисини айт- 
ганда, шу пайтгача бу ҳақца 
ўйлаб кўрмаган эканман. Бу гап- 
лар “Авесто”га ҳам битилганли- 
гини билдиму худди йўқотганим- 
ни топгандай бўлдим, — деди 
суҳбатдошим пировардида. — 
Менимча, “Авесто”ни ўқиганлар 
бу каби ҳикматларнинг кўпига 
ошно бўлишади.

Бир гал олий илм даргоҳида 
таълим олаётган бир талабанинг 
илмини имтиҳон қилдик. Унга 
“Нега балоғат ёши дунё мамла- 
катларида 17 ёки 18 қилиб бел- 
гиланган?” деган саволни бер- 
дик. V эса “Авесто”ни ўқиган 
киши бу саволга жуда аниқ жа- 
воб олади, дея ғоят бурро жа- 
воб берди ва асарнинг бола тар- 
биясига оид қасидасидан жуда 
ўринли мисол келтирди.

Бундай ҳаётий мисолларга 
мурожаат қилишликнинг боиси 
бор: “Авесто” — халқимиз дили- 
ни забт этган ўлмас асар ва ун- 
даги ғоялар ижтимоий-сиёсий ва 
маънавий ҳаётимиз учун яна бир 
ёрқин машъаладир. Ундан баҳ- 
раманд бўлганлар ҳамиша эзгу- 
ликка, ҳалоллик, поклик ва 
ҳақикзтга интилиб яшайди. “Аве- 
сто” бизни наинки, ижобий фа- 
зилатлар уфқига етаклайди, бал- 
ки тафаккури бой маънавияти 
соғлом аждодларнинг муносиб 
ворислари эканлигимизни англа- 
тиб туради.

Отабой ДЎСЖОНОВ, 
фуқаролик ишлари

бўиича
Хоразм  вилоят судинииг

раиси

Автобусда ёнма-ён кетаётган 
ҳамроҳим йўл-йўлакай мен билан 
суҳбатлашиб борди. Қирқ 
ёшлардаги бу аёл қарзини 
ундириш мақсадида Паркентга 
кетаётган экан.

- Тўққизинчи марта боришим. 
Унга бундан 3 йил муқаддам минг 
доллар қарз бергандик. Афсуски, 
танишимиз ҳдлигача қарзини 
узмасдан қочиб юрибди. Эрим 
ногирон, беш нафар фарзанди- 
миз бор. Кэрзимизии ундириш 
учун жуда кўп ташкилотларга 
ёрдам сўраб бордик. Аммо 
натижэси бўлмади. Сабаби, 
ўртада ҳеч қандай ҳужжат 
расмийлаштирилмаган зди 
дейди у маъюс оҳангда.

Унга таскин берган, юпатган 
бўлдим. Афсуски, бировга қарз 
бериб, уни ундиролмай юрган- 
лар ёки мол-мулкини гаровга 
қўйиб, алданиб қолаётганлар 
ёхуд мерос, мол-мулк талашиб 
юрганлар ҳам орамизда 
учрайди. Бундай нохуш ҳолат- 
ларга тушиб қолмаслик учун 
нима қилмоқ керак? Қолаверса, 
олди-сотти, қарз-қурз олиш- 
беришда шунингдек, мерос 
ҳуқуқидан фойдаланишда қэндай 
йўл тутмоқ керак?

Сир эмаски, ҳозирги шароит- 
да тадбиркорлик билан шуғулла- 
ниш истагида бўлганлар 
анчагина. Бундай кишиларга эса 
фаолиятини йўлга қўйиш учун, 
аввало, маблағ керак бўлади. 
Кўриниб турибдики, бўлғуси 
тадбиркор қўли калталик қилгани 
боис таниш-билишларидан 
ёрдам сўрайди. Баъзан қдрз 
олувчи қэрз ^рувчини ишонти- 
риш учун ҳапо ҳовли-жой, уй 
дафтарини ҳам қўлга тутқэзиб 
“Мана шу уй ҳужжати сизда тура 
қолсин. Бордию қарзимни тўлай 
олмасам, уй-жойим, сўзсиз 
сизники бўлади!" — дегувчилар 
ҳэм учраб туради. Баъзи 
ҳолларда эса бошқэлариинг уй 
дафтарини кутариб, “Шу уйии 
менинг номимга ўгказиб беринг", 
— дегувчилар ҳам топилади...

Сўнгги йилларда нотариал 
идораларга мурожаат қилувчи- 
лар сони анча кўпайди. Жумла- 
дан бизга мурожаат этганлар 
сони ўтган йилдагидан қарийб 
икки баровар ошди. Гап 
шундаки, жамиятда ҳуқуқий 
маданиятни юксалтириш ва 
ҳуқуқий тарбияни кучайтириш 
жараёни нотариусларга ҳам 
катта масъулият юклайди. Биз, 
асосан, ҳуқуқ бузилишининг 
олдини олиш, фуқароларнинг, 
шуниигдек, юридик шахсларнинг 
мулкий ва шахсий ҳуқуқларини 
ўзига хос усуллар орқали ҳимоя 
қилиш билан шуғулланамиз. 
Масалан, битимларни, васиятио-

маларни тасдиқлаймиз, эр- 
хотиннинг умумий мол-мулқцаги 
улушга мулк ҳуқуқи тўғрисида, 
меросга бўлган ҳуқуқ тўғрисида. 
кўчмас мулк очиқ савдода сотиб 
олингани ҳақида гувоҳномалар 
берамиз. Мерос ҳуқуқининг 
қўриқланишига доир чора- 
тадбирлар кўриш, ҳужжат 
нусхаларининг ва ҳужжатлардан 
олинган кўчирмаларнинг 
тўғрилигини, ҳужжатлардаги 
имзоларнинг ҳақиқийлигини 
шаҳодатлаш, шунингдек, пул 
суммалари ва қимматли 
қоғозларни депозитга, ҳужжат- 
ларни эса сақлаш учун қабул 
қилиб олиш каби вазифаларии 
адо этамиз.

Бизга мурожаат этган 
фуқароларга ҳужжатларнинг 
қонунга мос равишда тузилиши- 
га ёрдам кдаатамиз^ва 
тасдиқлаб берамиз. Йилнинг 
ўтган биринчи чораги давомида 
уй-жойни тасарруф этиш бўйича 
89 та, автомашинани тассарруф 
этиш бўйича 108 та шартнома 
расмийлаштирилди. Бир қанча 
мерос ҳуқуқини тасдиқловчи 
гувоҳиомалар берилди. гаров ва 
қарз шартномалари тасдиқлан- 
ди. Васиятномалар. кас^юлатио- 
малар, эгалик ҳуқуқиии берувчи 
ҳужжатлар расмийлаштириляпти. 
Умуман, йил бошидан буён 
шунга ўхшаш мингга яқин 
нотариал ҳаракатларни амалга 
оширдик.

Бугунги кунда мамлакатимиз- 
да нотариал хизматни амалга 
оширишда муқобил хизмат 
кўрсатиш тизими юзага келди. 
Яъни, жойларда давлат иотариал 
идоралари билан бирга хусусий 
нотариал хизмат идоралари ҳам 
пайдо бўлди. Бошқдча айтганда, 
фуқароларда танлаш имконияти 
юзага келди.

Хўш, фуқаролар эҳтиёж 
туғилганда нотариал идоралар- 
нинг қайси бирига мурожаат 
этгаиида кўпроқ наф кўради, 
деган саволнинг туғилиши 
табиий. Аввало, нотариал 
хизматнинг ҳар икки турига 
нисбатан қўйиладиган талаб бир 
хил. Яъни, улар ҳар қандай 
нотариал ҳаракатларни амалга 
оширишда тенг ҳуқуқпарга ва 
бир хил мажбуриятларга эга. 
Улар томонидан расмийлашти- 
рилган ҳужжатлар бир хил 
юридик аҳамият касб этади.

Халқимиз ўта андишали. Қар 
қандай олди-сотди муносабатла- 
риии расмийлаштириб қўйишга 
тортинади. Чуики бир-бирига 
ишонишади. Баъзи кишилар эса 
ишончни суиистеъмол қилишади. 
Оқибатда эса юқоридагига 
ўхшаб қўл билаи бергаи, оёғи 
билан югуради. Ваҳоланки ҳар

ОЛАТИ
қандай олди-сотди, қарз олиш, 
қарз бериш муносабатлари 
тегишли ҳудуддаги нотариуслар 
томоиидан ўз вақтида расмий- 
лаштириб қўйилса, қонун 
бузилишининг олди олинган 
бўлур эди, Энг муҳими, кўмак 
истаб мурожаат қилган томон- 
нинг мушкулиии осон қилиш 
имконияти туғилади.

Бир сўз билаи айтганда, 
фуқаролар кэйси нотариус — хоҳ 
у давлат идорасида, хоҳ хусусий 
тарзда ишлаётга мутахассис 
бўлсин, ўз вақтида мурожаат 
қилса, ўзларининг мулк ва мерос 
ҳуқуқлариии қонуний расмий- 
лаштириб қўйса, нотариал 
хизматлардан кенг фойдаланган 
ҳолда васиятномалар, қарз 
шартномалари тузиб, тасдиқла- 
тиб олса, кейинчалик ҳэр қандай 
низолариииг, кўигилсизликлар- 
нинг олдини олган бўлади.

Собиржон ИСКАНДАРОВ,
Қуйичирчиқ 

тумони довлат катта
нотариуси

“Ўз уйингнм ўзинг асра!” хитоби кундалик ҳаётимиз- 
нинг бир бўлагига айланиб улгурди. Лекин ҳаётимиз, юр- 
тимиз осудалигига дахлдор бу сўзларга нисбатан ҳам бе- 

фарқлик қилсак, оқибати нима бўлишини ўйлаб 
кўриш қийин эмас. Аммо таассуфки, кўпчилик га- 
биатида лоқайдлик мавжуд. Яхшиямки, маҳалла- 
миз, кўчамизнинг беминнат қўриқчилари бор. Осу- 
да оқшомларда биз учун кимнингдир тунни бедор 
ўтказаётгани хаёлимизга ҳам келмайди, Лекин 
ички ишлар бўлимлари жиноят-қидирув бўлинма- 
си ходимлари учун тинчлик учун бедор яшаш кун- 
далик юмушга айланган.

— Ўша куни соат тунги 4 эди, — дейди биз билан 
суҳбатда Мирзо Улугбек тумани жиноят-қидирув
Шўлинмаси катта тезкор вакили, милиция капитани 
Равшан Алимов. — Бинойидек кийинган, ^лида 
сўмка кўтариб кетаётган бир одам бизда шубҳа уй- 
готди. Тўхтатиб, сўмкасини текшириб кўрдик, Ом- 
бур, отверткадан бошқа ҳеч нарса йўқ. Лекин унинг 
тун ярмида бекорга юрмаганини кўнглимиз сезди. 
1981 йилда туғилган Г.Карташевни бўлинмага олиб

ОЎ.келиб, сўроқ қилдик. Кейин маълум бўлишича, у шу 
кечаси атрофдаги кўп қаватли уйларнинг олдида 
қаровсиз қолдирилган машиналарнинг магнитафон 
ва қиммаг̂ аҳо буюмларини ўғирлаб, бир чеккага 
кўмиб қўйган. У хавф йўқолгандан кейин буюмлар- 
ни олиб кетишни режалаштирган.

Милиция ходимларининг синчковлиги туфайли 
унинг яна бир нечта жиноий шериклари ҳам аниқ- 
ланди. Шу ўринда ҳеч қаерда ишламай, бировлар̂  
нинг ҳисобига яшаётган бундай текинхўрлар на- 
ҳотки маҳалладошларининг, қўшниларининг зъти- 
борини тортмайди, деган савол туғилади. Бироқ 
афсуски, кўп ҳолларда шундай бўлиб қолмоқда. 
Агар ички ишлар ходимлари Г.Карташев ва унга 
ўхшаган тунги қароқчилар фаолиятидан вақтида ха- 
бар топмаганларида жуда кўп одамлар эрталаб ту- 

риб, ойналари синдирилган машинасини, унинг ичидан 
ўғирлаб кетилган буюмларини ўйлаб, хуноб бўларди.

Норгул АБДУРАИМОВА

I

О т ал ар  дейдики:
Адолат — энг яхши фазилат, адолатсизлик 

эса энг ярамас ва тубан хатти-ҳаракатдир.
* * *

Амалда қўлланилмайдиган билим жонсиз 
танага ўхшайди.

* * *

Билгилки, адолат буюк ва қудратли. 
Яратганнинг ер юзидаги ўлнови эрур.

ёҳуд маҳалла қўмиталари фаолияти қандаи кечм
Мамлакатимизда амалга оширилаётган ис- 

лоҳотлар инсонпарварлик тамойилларига 
мослигини ҳамма кўриб-билиб турибди. Жум- 
ладаи, аҳолиии ижтимоий муҳофаза қилиш бо- 
расида сезиларли ютуқлар қулга киритилди.

Вазирлар Маҳкамасининг 1994 йил 24 ав- 
густдаги “ Кам даромадли оилаларни 
Х>1со6 га олиш, уларга ёрдам тайинлаш 
тўғрисида” ги, 1996 йил 10 декабрдаги 
“ Болали оилаларни ижтимоий қўллаб- 
кувватлашни кучайтириш чора-тадбирла- 
ри тўғрисида” ги 1999 йил 15 февралда- 
ги **ьола икки ёшга тўлганга кэдар пар- 
вариш билан шу^лланадиган, ишламай- 
диган оналарга бериладиган нафакэлар 
тўғрисида”ги кэрори ҳамда йўриқномалар 
ижроси амалиётга жорий этилди. Боёвут ту- 
мани молия бўлими ҳам мазкур қарор ва 
йўриқномалар ижросини таъминлаш йўли- 
да фидокорона меҳнат қилмоқца. Мисол учун 
жорий йилнинг ўтган олти ойи давомида ту- 
маи бюджетидан 2 ёшгача боласи бўлгаи, 
ишламайдиган оналарга 44 миллион 432 
минг сўм миқдорида нафақа ажратилди. Шу 
давр ичида 16 ёшгача боласи бор оилаларга 
55 миллион 234 минг сўм ва кам таъминлан- 
ган оилаларга моддий ёЪдам сифатида 8 
миллион 37 мииг сўм маолағ тўланди. Уму- 
маи олгаида 2001 йилиинг биринчи ярмида 
барча турдаги нафақа бўйича 29 та маҳал- 
лага жами 107 миллион 703 минг сўмлик 
маблағ ажратилди. Маълумки, юртимизда 
давлат ҳокимият органлари ваколатларининг 
бир қисмини босқичма-босқич равишда фу- 
қароларнинг ўзини-ўзи бошқариш оргаила-

рига берилиши сиёсати давом этмоқца. Шу 
боис махдллалар фаолиятиии жонлантириш- 
га катта эътибор берилаётгани ҳеч кимга сир 
эмас. Хусусан, нафакд пулларини тайинлаш 
ва тарқатиш ишлари ҳам бевосита маҳалла 
қўмиталари зиммасига юкланган. Шу ўринда 
маҳзлла қумиталари ушбу вазифаларни кдй 
тарзда адо этмоқца, деган ҳақли савол туғи- 
лиши табиий. Ушбу саволга жавоб излаб ту- 
мандаги бир нечта маҳалла қўмиталарининг 
фаолияти билан танишгаиимизда ижобий иш- 
лар каторида бир талай камчиликлар ҳам бор- 
лиги аён бўлди. Масалан, “Ғаллакор" қишлоқ 
фуқаролар йиғинига қарашли “Йўлдошобод" 
маҳалла қўмитаси оилавий шароити яхши 
бўлган фуқаро Т.Ҳамробоевга 22050 сўм миқ- 
дорида ноқонуний моддий ёрдам кўрсатган.

Худди шу маҳаллада 16 ёшгача боласи 
бор оилаларга нафақа тайинлашда ҳам 
қонун бузилишига йўл қўйилган. Хусусаи, 
фуқаро Б.Холиқовага тайиилаиган нафақа- 
ии олиб кўрайлик. Апрел ойида нафақа тай- 
инлаш мезони 2216 сўмни ташкил этарди. 
Б.Холиқоваиинг оилавий даромади жон бо- 
шига 2427 сўмдан тўғри келган ёки жои бо- 
шига мезондан 211 сўм ошиб кетган. Ле- 
кин шунга қарамай, унга 3 ой давомида 4287 
сўмдан, жами 12861 сўм нафақа ноқонуний 
тўлаиган. Ваҳоланки, бу маблағ ҳақиқатаи 
ҳам, муҳтож оилага берилиши лозим эди.

Алишер Навоий номидаги маҳаллада ҳам 
нафакани ноқонуний тўлаш ҳоллари юз бер- 
ган. Буни қуйидаги мисоллардаи кўриш мум- 
кин. Фуқаро С.Усмоиов 2000 йил 19 декабр- 
да 16 ёшгача бўлган болаларига иафақа олиш

учун ариза берган. Махалла қўмитаси маса- 
лага юзаки ёндашиб, 4 нафар фарзандга на- 
фака тайииланган.

Текширишда маълум бўлдики, С.Усмоиов- 
иинг бир қизи 201 йил 18 яиварда 16 ёшга 
тўлган. Натижада 5 ойга 4285 сўм ноқону- 
ний нафақа тайинлаигаи. Ҳар ойда 3430 сўм 
ўрнига 4287,5 сўм тўланган. Бир ойлик фа- 
рқи 857 сўм бўлиб, 5 ойга 4285 сўмни таш- 
кил этади. Шунингдек, фуқаро Б.Бердиму- 
родовиинг ўғли Фарҳодга ҳам бир ойга 857 
сўм нафақа ошиқча тўланган.

“Усмонобод” қишлоқ фуқаролар йиғинига 
қарашли айрим маҳалла қумиталари ҳам на- 
фақа тайинлаш масаласига юзаки қарамоқ- 
да. Зарур ҳужжатлар етишмагани ҳолда ари- 
заларни ижобий ҳал этиш ҳоллари юз бера- 
япти. Масалан, “Бунёдкор” маҳалласида яшов- 
чи фуқаро Н.Буриеванинг 16 ёшгача бўлгаи 
болалари учун нафақа олиш тўғрисидаги ари- 
засида унинг имзоси йўқ. Бундан ташқари, 
комиссия аъзолари томонидан тасдиқланган 
далолатнома бўлмаса-да, унга олти ойга 
14700 сўм ноқонуний нафақа тайинланган ва 
бир ойга 2450 сўм нотўғри тўланган.

Бу каби далиллар шуни кўрсатадики, ай- 
рим маҳалла қўмиталари фаолиятида жид- 
дий нуқсонлар мавжуд. Бу эса маҳалла қўми- 
талари фаолиятини яиада яхшилаш зарур- 
лигини тақоза этади.

Абдураздмон РАЗЗОҚОВ,
Боёвут туман молия бўлимининг

мудири 
Орзу АБДУСАМАТОВ,

журналист.

Иккита “уддабурон” дай- 
ди суҳбатлашяпти:

— Хоҳ ишон, хоҳ ишонма, 
лекин мен юз долларликни 
шунақа ясайманки, ҳеч ким 
унинг қалбакилигини топол- 
майди.

— Ундай бўлса нега 
ясамайсан?

— Сира аслини топол- 
маяпман-да!

* « *
Икки йўлтўсар ярим кеча- 

да бир одамни тухтатишип- 
ти.

— Марҳаматингизни да- 
риғ тутмай, бизга ўн тийин 
берсангиз. Акс ҳолда, биз 
мажбурмиз...

— Иўғ-е, йўғ-е, — деб ен- 
гил тортипти йўловчи. — 
Худо ҳаққи, марҳамат. Лекии

Г иёҳвандлик — иллат!

Турфа жонзотлар ора- 
сида фақат одам боласи- 
га ақлу фаросат ато этил- 
ган. Шу боисдан одамзод- 
ни олам гултожи, деб 
атайдилар. Бироқ бу ран- 
гин дунёда шундай ким- 
салар ҳам учрайдики, 
уларнинг қилмишини 
кўриб, шуям одам насли- 
данми, дея ўз-ўзингга са- 
вол берганингни билмай 
қоласан. Китоблик Баҳром 
Умарбеков ва Бахтиёр Ра- 
ҳимов инсон боласига 
ярашмайдиган ишга қўл 
урди. Ёши қирқни қоралаб 
қолган, 3 нафар фарзан- 
днинг отаси бўлган Баҳ- 
ром ўтган йилнинг феврал 
ойида томорқасига буғдой 
ёки сабзавот экинлари 
экиш ўрнига ажал уруғи- 
ни қадайдй — кучли нар- 
котик моддаларга бой 
бўлган ўсимликни хуфёна 
экди. Вақти етгач, унинг 
ҳосилини йиғиб олади. 
Унинг бир қисмини ўзи 
истеъмол қилади, қолга- 
нини эса қоғоз бўлакла- 
рига ўраб, сотиш мақса- 
дида яшириб қўяди. Шу 
йилнинг 22 март куни ўзи- 
га ўхшаган нашаванд ким-

са — Раҳимов Бахтиёрга 
20000 сўмга 20 грамм 
наркотик моддани сотади. 
Орадан тўрт кун ўтиб, ички 
ишлар бўлимининг ходим- 
лари томонидан тўхтати- 
либ, холислар иштироки- 
да тинтиб кўрилганда, 
чўнтагидан иккита қоғоз 
бўлагига ўралган ўткир 
ҳидли, яшил баргли ўсим- 
лик моддаси чиқади. Те- 
гишли ҳужжат асосида 
унинг уйида тинтув ўтка- 
зилганда яна 0,5 грамм 
марихуанна моддаси топи- 
лади. Баҳром Умарбеков 
наркологик экспертизадан 
ўтказилганда, у бангилик- 
ка чалингани аниқланди. 
Судланувчи Бахтиёр Раҳи- 
мов эса Баҳромдан 20000 
сўмга сотиб олган 20 
грамм гиёҳванд модда- 
нинг бир қисмини истеъ- 
мол қилган, қолганини эса 
сотиш мақсадида яшириб 
қўйган. Кўза кунда эмас, 
кунида синади, деганлари 
рост экан. Китоб туман 
ИИБ ходимлари томони- 
дан гиёҳвандликка қарши 
тадбир ўтказилганда Бах- 
тиёр 1,5 грамм марихуан- 
на моддасини Эргашев

УМРСАВАОСИДА 
АДАШГАНЁМ
Оила жамиятнинг мўъжаз кўринишидир. У инсон ҳаётига бахт, 

тукислик бағишлайди. Агар у соф инсоний туйғулар, муҳаббат, ўза- 
ро тотувликка асосланган бўлса, оилавий ҳаёт ҳам, ундаги муҳит 
ҳам барқарор бўлади.

Халқимиз аёлни уйнинг чироғи, миллат келажаги, деб бежиз 
улуғламайди. Оиланинг тиич-тотув, мустаҳкамлиги, унда ҳамма хэвас 
қилса арзийдиган соғлом муҳитни юзага келтириш, фарзандлар 
тарбияси кўп жиҳатдан аёлнинг оқилалиги, ақл-заковати ва фидой- 
илигига боғлиқ. Шу маънода донишмандлар агар эркакка таълим 
берсанг бир кишини тарбиялаган бўласан, аёлга таълим берсанг, 
бутун миллатга тарбия бергаи бўласан, дея бежиз эътироф этиш- 
маган.

Касб-коримиз тақозосига кўра деярли ҳар куни ҳар хил кайфи- 
ятдаги, турфа феълли хотин-қизлар билан учрашиб, суҳбатлашиш- 
га тўғри келади. Ҳаётда ўз ўрни, бахт-саодати ва иқболини топгаи 
аёл билаи суҳбатлашсанг, уиииг нур балқиган чеҳрасига боқиб 
тўймайсан, киши. Аиа шундай саодатли дийдорлашувларни қўмсаб 
яшайсан. Аксинча, ҳаётда қандайдир тасодиф туфайли бахтсиз 
бўлиб қолган аёлни кўрсанг, ҳатто ўзингни унинг кўз ёшларини 
артиб қўйишга-да ожиз сезасан.

Кўпинча ёш келин-куёвларнииг ажралишларига, оилаларнинг бу- 
зилишига бир-бирларини фақат зоҳиран таниш, юзаки синовлар 
билан турмуш қурилганлиги сабаб бўлади. Ёки йигит-қизлар ўрни- 
га ота-оналар, яъни бўлажак қудалар “аҳду паймон" қилишади. 
Ваҳоланки, икки ёшнинг раъйига қараш, уларнииг хоҳиш-иродаси- 
ии инобатга олиш, ҳеч шубҳасиз, келажакда оиланинг устуилари 
мустаҳкам бўлишига хизмат қиладиган омиллардаи биридир.

Биз одатда оила қуришга аҳд қилган йигит ва қиз, керак бўлса, 
уларнинг ота-оналари билаи суҳбатлар ўтазаяпмиз. Қурилажак оила- 
нинг масъулияти, увол-савоби ҳақида тушунтириш ишлари олиб 
бораяпмиз. Баъзан ёш оилаларда кутилмагаи зиддиятлар чиқиб 
қолса, уларни муросага келтиришга ҳаракат қилаяпмиз, оилани 
сақлаб қолиш чораларини кўраяпмиз. Бу савоб ва хайрли ишларга 
оқсоқоллар, нуроний, кайвоии оиахоиаларни ҳам жалб қилаяпмиз. 
Яна тажриба шуни кўрсатадики, кўпинча никоҳни бекор қилиш тўғри- 
сида мурожаат қилаётган ёш келин-куёв ўз даъволарида феъл- 
атворлари тўғри келмаганини важ қилиб кўрсатишади. Очиқ айтиш 
керакки, бундай ҳолатлар кўпинча яқин қариндошларнинг қуда-ан- 
дачилиги, ёшларнинг кўнглига қарамаслик ■^файли ҳам юзага кел- 
моқда. Натижада уруғ-аймоқлар, қондош биродарлар ўртасидаги 
муносабатлар бузилиб, оилавий нохушликлар вужудга келаётир. 
Шу ўринда таъкидлаш жоизки, яқин қариндошларнииг оила қуриши 
тиббиёт нуқгаи иазаридан қоралаиади. Чунки бундай никоҳ иати- 
жасида мажруҳ ва ақлан заиф болалар дунёга келади. Бу каби 
иохушликлариинг олдиии олиш мақсадида ҳозир мамлакатимизда 
иикоҳдан олдин ёшларни тиббий текширувдан ўтказиш шарт қилиб 
белгиланган. Ушбу мажбурият Оила кодексининг 17-модцасида ало- 
ҳида қайд этилгаи.

Оила мустаҳкамлигиии таъминлаш мақсадида бўлимимиз қоши- 
да “Оила дорилфунуни”ни ташкил этдик. Унда оилавий муносабат- 
ларга доир қимматли маслаҳатлар, бурч ва мажбуриятлар ха*^а 
суҳбатлар уюштирилади. Мазкур дорилфунун сабоқларидан бўла- 
жак келии-куёвлар, ёш оилалар, қолаверса, бошқалар ҳам баҳра- 
манд бўлмокда.

Буларнииг бари оилани мустаҳкамлашга хизмат қилиши баро- 
барида ёшларнинг умр савдосида адашмаслигига ёрдам беради.

УЛИШАИЛИК
айтинг-чи, ўн тийинни нима
к>1ласизлар?

— Нима қилардик. 
Қуръа ташлаймиз — ҳамё- 
нингиз кимга тегади-ю, қол- 
ган буюмларингизга ким эга- 
лик қилади.

« * «

Тўртта ходим мукофот оли- 
шипти ва уни кдидай ҳаржлаш 
масаласида баҳслашиб қоли- 
шипти. Улардан бири таклиф 
ку1липти:

— Келинглар, танга таш- 
лаймиз. “Орёл” тушса, рес- 
торанга бориб, зиёфат ей- 
миз, чув т^шса, қизларии

олиб табиат қўйнига сайр- 
га жўнаймиз, қирраси би-

лан тик туриб қолса, хотин- 
ларимизга совға-салом ола- 
миз, ерга тушмай ҳавода му- 
аллақ қолса, хотинларимиз- 
нинг қўлига элтиб берамиз.

* * *

Қурилишга текширувчи ке- 
липти. Қараса, бир ишчи 
ҳадеб қуруқ аравачасини шал- 
диратиб у ёққа югуриб ўтар- 
миш. бу ёққа югуриб ўтар- 
миш. Уии тўхтатиб сўрапти:

— Нега бўш арава билан
югуриб юрибсан?

— Э-э. сўраманг, ҳозир

Зулфия МИРЗАЕВА. 
Сариосиё тумани ФҲДЕ 

бўлиминииг ходими

ишимиз суръати шунақа тез- 
лашганки, қоришма солишга 
ҳам вақт йўқ.

* * *

Автобуода бир аёл кета- 
ётгаи экан. Қўлида сумка. 
Аёлнинг ёнида бир эркак ту- 
рипти. Бир маҳал аёлнинг 
сумкасидан нимадир чакил- 
лаб тома бошлапти. Ҳалиги 
эркак бармоғини тегизиб 
кўрипти, кейин ялаб кўрип- 
ти-да, аёлдан сўрапти;

— Тузлаган бодринг 
олиб кетяпсизми дейманда...

— Йўқ. Кучукчамии да* 
ла ҳовлига олиб кетяпман.

Асқарга 2000 сўмга сота- 
ётган чоғида қўлга олин- 
ди. Аввал ҳам судланиб, 
жазодан тегишли хулоса 
чиқариб олмаган Бахтиёр 
Раҳимовга Китоб туман 
жиноий ишлар суди қону- 
ний жазо берди. Шунинг- 
дек, Жиноят Кодексининг 
96-моддасига биноан жа- 
зони ўташ даврида гиёҳ- 
вандликка қарши мажбу- 
рий даволанадиган бўлди. 
Ушбу ҳукм унинг шериги 
Баҳром Умарбековга нис- 
батан ҳам чиқарилди. Ачи- 
нарлиси шундаки, Баҳром- 
нинг 3 нафар, Бахтиёр- 
нинг 2 нафар вояга етма- 
ган фарзанди, кекса ва 
касалманд ота-оналари 
бор. Шундай бўлса-да, 
жиноятга яраша жазо бе- 
рилди. Бир сўз билан ай- 
тганда, халқимизнинг “Но- 
каснинг носқовоғидан ҳам 
ҳазар қил”, — деган гапи 
нечоғлик тўғри эканлиги 
яна бир бор ўз исботини 
топди.

Шавкат АШУРОВ, 
Китоб туман жиноий 

ишлар судининг раиси
Ғози РАҲМОН, 

"Инсон ва қонун"
мухбири

0

Оқ сут бериб, меҳр билан 
фарзанд тарбиялаган она 
ҳамиша ҳурмат билан эъзозла- 
нади. Бироқ Шаҳрисабз 
шаҳридаги Собир Раҳимов 
номидаги кўчанинг 1 2 -уйида 
яшовчи Маъмура Файзиева

ҳурматга эмас, балки 
маҳалла-куй, қавму- 
қариндошларнинг 
нафрат ва лаънатига 
сазавор бўлди. 
Бинойидай ўғил 
тарбиялаб, орзу- 
ҳаваслар билан 
келин туширди-ю 
шартта айниди. Энди 
у тўнини тескари 
кийиб, ўз хонадони- 
да ҳар куни жанжал- 
нинг “хамиртуриш"и 
бўладиган бўлди. 
“Чаён” бўлиб 
“чақиш”ни аввал 
келинидан бошлади. 
Ўтирса ўпоқ деди, 
турса — сўпоқ, деди. 
Келин кўникиб 
кетарман, дея 
аввалига хўп чидади. 
Келиннинг бош эгиб 
туришидан эса 
қайнона баттар 
авжига чикди, Доим 
жим тураяптики, 
демак, айбдор, деб 
ўйлаган ва баиоллик 
йўлини тутган 
қайнона ахир-оқибат 
келинини ўғрига 
чиқарди.Очикдан- 
очиқ ҳужумга ўтиб, 
уни айблай кетди; 
Гулнора, сен менинг 
келиним эмассан, 
ўғрисан, сандиғимни 
очиб, ичидаги 
кийимликларимни 
сен ўғирлагансан! 
“Бечора келин 
бундай таъна- 
дашному, ҳақорат- 
ларга чидай олмади. 

Хайриятки, шифокорларнинг 
тез тиббий ёрдами туфайлиги- 
на унинг ҳаёти сақланиб 
қолинди.

Афсуски, ёвузлик йўлини 
танлаган қайнона бу воқеадан 
ўзига тегишли хулоса чикариб 
олмади. Энди хотинининг 
тарафини олаётган ўғлини чақа 
бошлади. Аслида онанинг 
яхши-ёмон гапи ўғилга оғир 
ботмайди. Бироқ таъна- 
дашномлар Шерзоднинг ҳдм 
тинкасини қуритди. Қаттиқ 
гапирай деса, онанинг юзига 
оёқ қўйиб бўлмайди, она эса 
жаврашини қўймайди. Ташлаб 
кетай деса, эл-элатнинг 
таънасидан чўчийди. Охири, 
ўғил онасининг навбатдаги 
дидиёсига дош беролмади. 
Тўғрироғи, дош беришга ўзида 
собит ирода тополмади. Бу 
воқеа 2001 йилнинг 19 май 
куни содир бўлди.

Отабек ТУРДИҚУЛОВ, 
Қ аш қада^  вилояти

199в йилнмиг январилам иашр этилади

ИНСОН ВА КОНУН
УЯВОСТОН КСПУШ КАСИ  А Д М  ВА З№ 1Ш Н М ' ҲУКУ19А ГАЭСТАСИ

М У А С С И С

ЎЗБЕКИСТОН
РЕСПУБЛИКАСИ

ИЯ ВАЗИРЛИП/̂

1998 йил 2 икэгдо Ўэбекистон Реат^бпиксо!
Дзвпат А̂Спв/от к̂ ўмитоошр

00141-рокол билан руйхотта слинган

Бош мухэррир
Шодикул ХДМРОЕВ

ЖДМОАТЧИЛИК
КЕНГАШИ

Ғойбулло РАҲИМОВ 
Шуҳрат РЎЗИНАЗАРОВ 
Эркин ҚУДРАТОВ 
Аслидцин БОЛИЕВ 
Абдил ТЎХТАШЕВ

ТАҲРИР
ҲАЙЪАТИ

Шуҳрат Ф А Й ЗИ ЕВ 
Ғафур АБДУМ АЖИДОВ 
Қусан ИБРОХ.ИМ ОВ 
(Бош муҳаррир ўринбосори) 
Ислом ХАМ РО  
(Бош муҳаррир ўринбосари) 
Нормейли НОРПЎЛАТОВ 
Миршоқид М ИРҲАМ ИДОВ

Индекс: 646882

«ИНСОН ВА КОНУН» газетаси таҳририяти 
компьютер базасида терилди ва саҳифалан- 
ди. А-2 бичимда, 2 босма табоқ ҳзжмида, 
офсет усулида «Шарқ» нашриёт матбаа ак- 
циядорлик компанияси босмахонасида бо- 
силди. Корхона манзили; Тошкент шаҳри, 
Буюк Турон кўчаси 41-уй. Буюртма Г-2843. 
Тиражи-10.000.
Босишга топшириш вақти - 21.00 
Топширилди - 20.00

Навбатчи:
Д. ОРТИКОВА
Компьютерда 
оригинал макет
тайёрловчи:
Д. БЕКМУРОДОВА
Компьютер
операторлари:
М . ЯХНЯЕВА,
М . ДЎСТОВА

МАНЗИЛИМИЗ:
700047,

Тош кент шазфи, 
Сайилгоз^ кўчоси-5. 

Тел: 132-14-18
(умумий бўлим),

133-70-65

Таҳририятга юборилган 
қўлёзмалар эгаларига 

қайтарилмайди ва уларга 
ёзма жавоб берилмайди. 

Муаллифлар фикри 
таҳририят нуктаи назаридан 

фарқ қилиши мумкин. 
Факт ва далиллар туғрилиги 

учун масъулият 
муаллифлар зиммасидадир.


